
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: 08MN053 

 

ᒫᔾᔨ 3, 2021 

 

Joanna Innualuk-Kunnuk 

Community Liaison Officer 

Box 151 

Pond Inlet, NU X0A 0S0 

 

ᑐᔫᑎᒋᔭᐅᓯᒪᔪᑦ ᓱᑲᑦᑐᒃᑯᑦ ᐊᒻᒪᓗ ᐃᕐᖐᓇᑕᕈᑎᒃᑯᑦ: jinnualuk-kunnuk@qia.ca 

  

ᐱᔾᔪᑎᓕᒃ:  ᖃᐃᖅᑯᔨᓂᖅ ᑎᑦᑯᐊᖅᑕᐅᔪᒧ ᓄᓇᓕᒻᒧᑦ ᑭᒡᒐᖅᑐᐅᔨ ᐃᓚᐅᖃᑕᐅᓗᓂ ᐅᖓᕐᕙᕆᐊᖅᑕᐅᓯᒪᔪᖅ ᐃᓄᓕᒫᓂᑦ 

ᓈᓚᓐᓂᖃᖅᑎᑦᑎᓂᕐᒥᑦ ᑲᑎᒪᓂᐅᔪᓄᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᓴᕐᓂᖏᓐᓄᑦ ᐹᕙᓐᓛᓐ 

ᓴᕕᒃᓴᕐᓯᐅᕐᑎᑦ ᑯᐊᐳᕇᓴᓐ “ᐊᖏᒡᓕᒋᐊᕈᒪᓂᕐᒧᑦ 2 ᐱᕙᓪᓕᐊᓂᕐᒧᑦ” ᑐᔅᓯᕋᐅᑦ  

 

ᑎᒃᑯᐊᖅᓯᓂᕐᒧᑦ ᒪᑐᕝᕕᒃᓴᖅ ᐅᓪᓗᖅ: ᐊᐃᕐᕆᓕ 1, 2021 

 

ᑐᕌᖅᑐᖅ Joanna Innualuk-Kunnuk: 
 

ᑭᐅᔾᔪᑎᒋᓪᓗᒍ ᐱᖁᔨᕗᖔᕈᑎᖓ ᐃᑲᔪᑎᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᒌᖏᑦ ᕕᕝᕗᐊᕆ 1, 2021, ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᖅᒪᔩᑦ) ᐱᑕᖃᖅᑎᑦᑎᓚᐅᖅᑐᑦ ᐊᑐᖅᑕᐅᔭᕆᐊᓕᓐᓂ ᑐᑭᒧᐊᕈᑎᓂ ᐅᖃᐅᓯᒃᑯᑦ ᑎᒥᐅᔪᓄᑦ 

ᓇᓗᓇᐃᖅᓯᔪᓂ ᐅᖓᕐᕙᕆᐊᖅᑕᐅᓂᐊᖅᑐᓂ ᐃᓄᓂᓕᒫᓂᑦ ᓈᓚᓐᓂᖃᖅᑎᑦᑎᓂᕐᒥᑦ ᑲᑎᒪᓂᐅᔪᓂᑦ ᐱᔾᔪᑎᖃᖅᑐᓂ ᐹᕙᓐᓛᓐ 

ᓴᕕᒃᓴᕐᓯᐅᕐᑎᑦ ᑯᐊᐳᕇᓴᓐ “ᐊᖏᒡᓕᒋᐊᕈᒪᓂᕐᒧᑦ 2 ᐱᕙᓪᓕᐊᓂᕐᒧᑦ”, ᑐᔅᓯᕋᐅᑦ ᐋᖅᑭᐊᖅᑕᐅᓂᖏᓐᓄᑦ ᐊᖏᖅᑕᐅᓯᒪᔪᒧᑦ ᓄᓘᔮᓂ 

ᐱᓕᕆᐊᒧᑦ (ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: 08MN053). ᓇᓗᓇᐃᖅᑕᐅᓯᒪᔪᖅ ᑲᑎᒪᓕᓄᑦ 

ᕕᕝᕗᐊᕆ 12, 2021 ᑎᑎᖅᑲᑎᒍᑦ ᑎᒥᐅᔪᓄᑦ, ᑖᒃᑯᐊ ᐅᖓᕐᕙᕆᐊᖅᑕᐅᓯᒪᔪᑦ ᓇᓗᓇᐃᔭᖅᓯᒪᓂᖏᓐᓄᑦ ᐊᒻᒪ ᓄᓇᓕᒻᒧᑦ ᑲᑎᒪᔩᑦ 

ᑲᑎᒪᓂᖏᑦ ᑲᑎᒪᓂᖃᓛᖅᑐᑦ ᐃᖃᓗᐃᑦ, ᓄᓇᕗᑦ ᐱᒋᐊᕐᓗᓂ ᐊᐃᕐᕆᓕ 12-21, 2021. ᐅᓇ ᑎᑎᖅᑲᖅ ᖃᐃᖅᑯᔨᓂᐅᔪᖅ ᐃᕝᑯᑦ 

ᑲᑐᔾᔨᖃᑎᒌᖓᓄᑦ ᓂᕈᐊᕐᓄᓗᑎ six (6) Qikiqtani Inuit Association ᓄᓇᓕᒻᒧᑦ ᑭᒡᒐᖅᑐᐃᔨᒥ ᐅᐸᖃᑕᐅᓗᓂ 

ᐅᖓᕐᕙᕆᐊᖅᑕᐅᓯᒪᔪᒧᑦ ᐃᓄᓕᒫᓂᑦ ᓈᓚᓐᓂᖃᖅᑎᑦᑎᓂᕐᒧᑦ ᐃᖃᓗᓐᓂ ᐊᒻᒪ ᓇᓗᓇᐃᖅᓯᓗᑎ ᑕᑯᓐᓇᖅᑕᖏᓐᓂ ᓄᓇᓕᒋᔭᕐᓄᑦ 

ᓄᓇᓕᒻᒥ ᑲᑎᒪᔩᑦ ᑲᑎᒪᓂᖃᖅᑎᓪᓗᒋᑦ. 

 

ᑭᒃᑯᓕᒫᓂᒃ ᓈᓚᖕᓂᖃᖅᑎᑦᑎᓂᕐᓄᑦ ᓇᓗᓇᐃᔭᐅᑏᑦ 

ᐋᖅᑭᑦᑎᐊᖅᓯᒪᔭᕆᐊᓕᖕᓂᒃ ᑲᑎᒪᔪᑎᖃᕐᓗᑎᒃ: ᐊᐃᕐᕆᓕ 12-15, 2021 

ᓄᓇᓖᑦ ᑲᑎᒪᑎᑕᐅᑎᓪᓗᒋᑦ ᐅᖃᕐᕕᖃᕐᓗᑎᒃ ᑲᑎᒪᑎᑦᑎᓃᑦ: ᐊᐃᕐᕆᓕ 16-21, 2021 

ᐱᓕᕆᐊᔅᓴᐅᑉ ᑕᐃᒎᓯᖓ: “ᐊᖏᒡᓕᒋᐊᕈᒪᓂᕐᒧᑦ 2 ᐱᕙᓪᓕᐊᓂᕐᒧᑦ” ᑐᒃᓯᕋᐅᑦ 

ᑐᒃᓯᕋᖅᑕᐅᔪᖅ ᐆᒪ: ᐹᕙᓐᓛᓐ ᓴᕕᒃᓴᕐᓯᐅᕐᑎᑦ ᑯᐊᐸᕇᓴᖓ 

 

ᐃᓚᒋᔭᐅᔪᑦ ᓄᓇᓕᖕᓂᑦ ᐱᒻᒪᕆᐅᔪᓂᒃ ᖃᐅᔨᒪᓂᖃᕐᒪᑕ ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐃᓱᒪᒋᔭᖏᑦ 

ᐱᓪᓚᕆᐅᓂᖏᓐᓂᒃ ᐊᕙᑎᓕᕆᓂᕐᒧᑦ ᖃᐅᔨᓴᕈᑎᖏᓐᓄᑦ ᑲᔪᓯᕙᓪᓕᐊᓂᖏᓐᓄᑦ. ᓄᓇᓕᒻᒥ ᑲᑎᒪᔩᑦ ᑲᑎᒪᓂᖃᖅᑎᓪᓗᒋᑦ, ᑲᑎᒪᔩᑦ 

ᐱᕕᔅᓴᖃᖅᑎᑦᑎᓂᐊᖅᑐᑦ ᓄᓇᓕᒻᒧ ᑭᒡᒐᖅᑐᐃᔨᒥ ᐊᐱᖅᓱᕈᓐᓇᕐᓗᓂ ᐊᒻᒪ ᐅᖃᐅᓯᔅᓴᖃᖅᑎᑦᑎᓗᓂ ᐱᔾᔪᑎᖃᖅᑐᓂ ᑐᔅᓯᕌᒧᑦ 

ᐱᓕᕆᐊᒧᑦ ᐊᒻᒪ ᐊᑦᑐᖅᑕᐅᓂᐅᔪᓐᓇᖅᑐᓄᑦ. ᓄᓇᓕᐅᔪᑦ ᐊᒃᑐᖅᑕᐅᑐᐃᓐᓇᕆᐊᖃᖅᑎᓪᓗᒋᑦ ᑕᒪᑐᒧᖓ ᑐᒃᓯᕋᐅᑕᐅᔪᒧᑦ 

ᐱᓕᕆᐊᕐᒧᑦ, ᐱᒻᒪᕆᐅᔪᖅ ᑭᒡᒐᖅᑐᐃᔨ ᐃᓚᐅᖏᓐᓇᕐᓗᓂ ᐊᑕᖏᕐᓗᒍ ᓈᓚᖕᓂᕐᓂᑦ ᐊᒻᒪᓗ ᐃᓚᐅᔪᓐᓇᕐᓗᓂ ᐱᓕᕆᑎᓪᓗᒋᑦ 

ᓄᓇᓖᑦ ᑲᑎᒪᑎᑕᐅᑎᓪᓗᒋᑦ ᐅᖃᕐᕕᖃᕐᓗᑎᒃ. ᐅᖃᐅᓯᐅᔪᑦ ᐃᑲᔪᕐᓂᐊᖅᑐᑦ ᑐᓂᓯᓗᑎᒃ ᑲᑎᒪᔨᓄᑦ ᑐᑭᓯᑦᑎᐊᒃᑲᓐᓂᖅᑎᑦᑎᓗᑎᒃ 

ᐊᑐᓂ ᓄᓇᓖᑦ ᑕᐅᑐᖅᑰᖅᑕᖏᓐᓂᒃ “ᐊᖏᒡᓕᒋᐊᕈᒪᓂᕐᒧᑦ 2 ᐱᕙᓪᓕᐊᓂᕐᒧᑦ”. 

mailto:jinnualuk-kunnuk@qia.ca

ᖃᐅᔨᒪᓂᐊᖅᑯᑎᑦ ᓂᕈᐊᕋᔅᓴᖑᖅᑎᑦᑎᓂᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓄᓇᓕᒻᒧᑦ ᑭᒡᒐᖅᑐᐃᔨᒥᑦ ᐅᑯᓄᖓ ᐃᓛᒃᑰᖅᑐᖅ 

ᐱᕙᓪᓕᐊᓂᖓ ᐃᓚᐅᖃᑕᐅᔪᓄᑦ ᑮᓇᐅᔭᖃᖅᑎᑕᐅᓂᕐᒧᑦ ᐱᑕᖃᖅᑎᑕᐅᔪᑦ ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪ ᐅᑭᐅᑕᖅᑐᓕᕆᓂᕐᒧᑦ 

ᑲᓇᑕᒥ (CIRNAC). ᐃᕝᕕᑦ ᑲᑐᔾᔨᖃᑎᒌᖓᓄᑦ ᓂᕈᐊᕋᔅᓴᖑᖅᑎᑦᑎᓂᖅ ᓄᓇᓕᒻᒧᑦ ᑭᒡᒐᖅᑐᐃᔨᓂᑦ ᐅᑯᓄᖓ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᓯᒋᒋᐊᖃᖅᑕᖓ ᐃᓄᒃ ᑲᑎᒪᖃᑕᐅᔪᓂᑦ ᑲᑎᒪᓂᐅᔪᓂᑦ ᕿᑎᖓᓄᐊᖅᑎᐅᓗᓂ. ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓄᓇᓕᒻᒧᑦ ᑭᒡᒐᖅᑐᐃᔩᑦ ᓂᕆᐅᒋᔭᐅᔪᑦᑭᒡᒐᖅᑐᐃᓗᑎ ᐊᔾᔨᒌᖏᑦᑐᓂ ᑕᑯᓐᓇᖅᑕᐅᔪᓂᑦ ᓄᓇᓕᒻᒧᑦ ᐊᒻᒪ 

ᑲᑐᔾᔨᖃᑎᒌᒧᑦ ᓂᕈᐊᕋᔅᓴᖑᖅᑎᑕᐅᕕᒋᓚᐅᖅᑕᖏᓐᓂ ᓄᓇᓕᒻᒥ ᑲᑎᒪᔩᑦ ᑲᑎᒪᓂᖃᖅᑎᓪᓗᒋᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᓄᓇᓕᒻᒧᑦ ᑭᒡᒐᖅᑐᐃᔩᑦ ᐊᑭᓖᓂᐊᖅᑐᑦ ᐊᑭᖏᓐᓄᑦ ᐊᐅᓪᓚᓂᕐᒧᑦ, ᑐᔪᕐᒥᔾᔪᑎᓄᑦ ᐊᒻᒪ ᓂᕆᔾᔪᑎᓄᑦ; ᑭᓯᐊᓂᓕ, 

ᐃᓚᐅᖃᑕᐅᔾᔮᖏᑦᑐᑦ ᕿᑎᖓᓄᐊᖅᑎᐅᓗᑎ ᓈᓚᓐᓂᖃᖅᑎᑦᑎᓪᓗᒋᑦ. ᑲᑐᔾᔨᖃᑎᒌᕆᔭᐃᑦ ᐱᓐᓂᕈᓂ ᐃᓚᐅᖃᑕᐅᓂᕐᒧᑦ 

ᑮᓇᐅᔭᖃᖅᑎᑕᐅᓂᕐᒧᑦ ᐅᑯᓇᖓᑦ ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪ ᐅᑭᐅᑕᖅᑐᓕᕆᓂᕐᒥᑦ ᑲᓇᑕ ᐃᓚᐅᖃᑕᐅᔪᓐᓇᓂᐊᕐᓗᑎ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑲᑎᒪᓂᖏᓐᓄᑦ ᕿᑎᖓᓄᐊᖅᑎᐅᓗᓂ, ᑖᒃᑯᐊ ᓇᒻᒥᓂᖅ ᐊᑭᓖᔭᕆᐊᖃᓂᐊᖅᑐᑦ 

ᐊᐅᓪᓚᕈᑎᖏᓐᓄᑦ ᐊᒻᒪ ᑐᔪᕐᒥᔾᔪᑎᓄᑦ ᐊᑭᖏᓐᓂᑦ ᐊᑐᕐᓗᑎ ᐃᓚᐅᖃᑕᐅᓂᕐᒧᑦ ᑮᓇᐅᔭᖃᖅᑎᑕᐅᓂᕐᒧᑦ. 

ᐃᓄᒃ ᓂᕈᐊᕐᑕᖅ ᑭᒡᒐᖅᑐᐃᔨᐅᓗᓂ ᓂᕈᐊᖅᑕᓯᒪᓗᓂ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᐅᓗᓂ ᐃᕝᕕᑦ ᑲᑐᔾᔨᖃᑎᒌᖓᓄᑦ ᐊᒻᒪ ᑖᓐᓇ 

ᐃᓅᔪᖅ ᐃᓚᒋᔭᐅᓗᓂ ᐃᓄᓐᓂᑦ ᑲᑎᒪᔩᑦ ᑐᓴᕈᓐᓇᓂᐊᕐᒪᑕ ᐊᔾᔨᒌᖏᑦᑐᓂ ᑕᑯᓐᓇᖅᑕᐅᔪᓂᑦ ᓄᓇᓕᒻᒥ. ᑭᓯᐊᓂᓕ, ᐱᒻᒪᕆᐅᔪᖅ 

ᑎᒃᑯᐊᖅᑕᐅᔪᖅ ᐃᓄᒃ ᐊᑲᐅᓴᕈᓐᓇᕐᓗᓂ ᐅᖃᓪᓚᓂᕐᒥᑦ ᐊᒻᒪ ᐊᐱᖅᓱᓂᕐᒥᑦ ᐃᓄᒋᐊᑦᑐᓂᑦ ᐃᓄᓐᓂᑦ ᐊᒻᒪᓗᑦᑕᐅᖅ ᑐᓂᓯᒍᓐᓇᕐᓗᓂ 

ᑕᑯᓐᓇᖅᑕᖏᓐᓂ ᑭᒡᒐᑐᕐᓗᒍ ᑲᑐᔾᔨᖃᑎᒌᒋᔭᐃᑦ ᐊᒻᒪ/ᐅᕝᕙᓘᓐᓃᑦ ᓄᓇᓕᒋᔭᐃᑦ. ᓇᓗᓇᐃᖅᑕᐅᓯᒪᔪᖅ ᑲᑎᒪᔩᑦ 

ᐱᒋᐊᖅᑎᑎᒃᑲᓂᖅᑎᓪᓗᒋᑦ ᐃᓄᓪᓕᒫᓂᑦ ᓈᓚᓐᓂᖃᖅᑎᑦᑎᓪᓗᒋᑦ ᔮᓐᓄᐊᕆ−ᕕᕝᕗᐊᕆ 2021, ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᓇᓗᓇᐃᖅᓯᑦᑎᐊᕈᒪᔪᑦ ᑖᒃᑯᐊ ᐊᕕᑦᑐᖅᓯᒪᔪᒧᑦ ᑭᓕᓪᓯᓂᐊᖅᑕᐅᓯᒪᔪᓕᒫᑦ ᐱᖃᓯᐅᑎᓪᓗᑎ ᕼᐊᒻᒪᓚᐃᑦ, ᐆᒪᔪᕐᓂᐊᑎᒃᑯᑦ 

ᑲᑐᔾᔨᖃᑎᒌᖏᑦ, ᐊᕐᓇᐃᑦ, ᒪᒃᑯᑦᑐᐃᑦ ᐊᒻᒪ ᐃᓐᓇᑐᖃᐃᑦ ᑭᒡᒐᑐᖅᑕᐅᓗᑎ ᐃᓄᓕᒫᓂᑦ ᓈᓚᓐᓂᖃᖅᑎᑦᑎᓪᓗᒋᑦ ᐊᒻᒪ ᑲᑎᒪᔩᑦ 

ᓂᕆᐅᑦᑐᑦ ᐊᑦᑐᖅᑕᐅᔪᓂᑦ ᓄᓇᓕᓐᓂᑦ ᓯᕗᓪᓕᐅᔾᔭᓕᐅᕐᓗᑎ ᑎᒃᑯᐊᖅᓯᓂᕐᒥᑦ ᑕᑯᔅᓴᐅᑎᑦᑎᒐᔭᖅᑐᓂ ᑖᒃᑯᓂᖓ. 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᑭᓖᔪᓐᓇᖅᑐᑦ ᖃᖓᑦᑕᐅᑎᖓᓂᒃ, ᑐᔪᕐᒥᔾᔪᑎᖓᓂᒃ ᐊᒻᒪᓗ ᓂᕆᔾᔪᑎᖏᓐᓂᒃ ᐊᒃᑐᐊᔪᓄᑦ 

ᑭᒡᒐᖅᑐᐃᔨᐅᑉ ᐊᓪᓚᖅᓯᒪᓂᖓᓄᑦ ᑕᒪᑐᒧᖓ, ᑭᓯᐊᓂᓕ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᔾᔮᖏᑦᑐᑦ ᑲᑎᒪᔾᔪᓯᐊᓂᒃ 

ᓄᓇᓕᖕᓂᑦ ᑭᒡᒐᖅᑐᐃᔨᓂᒃ. 

 

ᐊᑏ ᐅᔾᔨᕈᓱᒋᑦ ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᖃᖃᑎᖃᖃᑦᑕᕐᒪᑕᑦᑕᐅᖅ ᐊᓯᖏᓐᓂᒃ ᑎᒥᐅᔪᓂᒃ ᐊᒻᒪᓗ 

ᐊᕕᒃᑐᖅᓯᒪᔪᓂᒃ ᓄᓇᔅᓯᓐᓂᑦ ᖃᐅᖁᔨᓯᒪᓪᓗᑎᒃ ᐃᓚᐅᔪᒪᔪᓂᒃ ᐊᑐᖅᑕᐅᓛᖅᑐᓂᑦ ᑭᒃᑯᓕᒫᓂᒃ ᓈᓚᖕᓂᖃᖅᑎᑦᑎᓂᕐᓂᒃ. 

 

ᓂᕈᐊᖅᑕᐅᔪᖃᖅᐸᑦ ᑭᒡᒐᖅᑐᐃᔪᒃᓴᒥᒃ ᑎᒥᖁᔅᓯᓐᓂᑦ, ᐊᑏ ᑐᓂᓯᓂᐊᖅᐳᓯ ᐊᑕᖏᓗᒃᑖᕐᓗᒋᑦ ᑐᑭᓯᐅᒪᔾᔪᑏᑦ ᑕᕝᕙᓂ ᑎᑎᖅᑲᒥᑦ: 

1) ᐃᓚᓕᐅᔾᔭᐅᓯᒪᔪᖅ A ᐃᓗᓕᓕᒃ ᖃᓅᔭᕆᐊᖃᕐᒪᖔᑦ ᑕᒪᑐᒧᖓ ᓄᓇᓕᖕᓂᑦ ᑭᒡᒐᖅᑐᐃᔨᒃᓴᐅᓗᓂ ᐱᓕᕆᑎᓪᓗᒋᑦ 

ᑭᒃᑯᓕᒫᓂᒃ ᓈᓚᖕᓂᖃᖅᑎᑦᑎᓂᕐᓂᒃ; 

2) ᐃᓚᓕᐅᔾᔭᐅᓯᒪᔪᖅ B ᐱᑕᖃᕆᐊᖃᖅᑎᑦᑎᔪᖅ ᑎᒃᑯᐊᖅᑕᐅᔪᖃᕐᓗᓂ ᑭᒡᒐᖅᑐᐃᔨᒃᓴᒥᒃ; 

3) ᐃᓚᓕᐅᔾᔭᐅᓯᒪᔪᖅ C ᐃᓗᓕᓕᒃ ᓇᓗᓇᐃᔭᖅᓯᒪᔪᓂᒃ ᑕᒪᑐᒧᖓ ᐊᖏᒡᓕᒋᐊᕈᒪᓂᕐᒧᑦ 2 ᐱᕙᓪᓕᐊᓂᕐᒧᑦ ᑐᒃᓯᕋᐅᒻᒥᒃ; 

4) ᐃᓚᓕᐅᔾᔭᐅᓯᒪᔪᖅ D ᐃᓗᓕᖃᖅᑐᖅ ᑐᓴᐅᒪᔾᔪᑎᓂᒃ ᐱᑕᖃᕆᐊᓕᖕᓂᒃ ᑭᒡᒐᑐᐃᔨᒧᑦ ᕿᒥᕐᕈᖁᓪᓗᒍ ᐱᒋᐊᖅᑳᖅᑎᓐᓇᒍᑦ 

ᐊᑎᓕᐅᕆᓂᕐᒥᒃ ᐊᐅᓪᓚᕐᓂᕐᒧᑦ ᐊᖏᕈᑎᒥᒃ; 

5) ᐃᓚᓕᐅᔾᔭᐅᓯᒪᔪᖅ E ᐊᐅᓪᓚᕐᓂᕐᒧᑦ ᐊᖏᕈᑎ ᑕᑕᑎᕆᐊᓕᒃ ᐱᔭᐅᔭᕆᐊᓕᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ 

ᐋᖅᑭᒃᓱᐃᖁᓪᓗᒋᑦ ᖃᖓᑦᑕᐅᑎᖏᓐᓂᒃ ᑭᒡᒐᖅᑐᐃᔨᐅᑉ; ᐊᒻᒪᓗ 

6) ᐃᓚᓕᐅᔾᔭᐅᓯᒪᔪᖅ F ᑮᓇᐅᔭᒃᑯᕕᖕᒥᑦ ᑐᓴᐅᒪᔾᔪᑏᑦ ᐱᔭᐅᓯᒪᔭᕆᐊᓖᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐅᑎᖅᑎᑦᑎᖁᓪᓗᒋᑦ ᓂᕆᔾᔪᑎᓄᑦ ᐊᑭᓕᐅᑎᓂᒃ ᑖᒃᑯᓄᖓ ᑭᒡᒐᖅᑐᐃᔪᓄᑦ. 

7) ᐃᓚᓕᐅᔾᔭᐅᓯᒪᔪᖅ G ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᓄᕙᒡᔪᐊᕐᓇᖅ-19 ᐸᐅᕐᓇᐅᑎᖏᓐᓂᒃ. 

 

ᐊᑏ ᓄᓇᓕᖕᓂᑦ ᑭᒡᒐᖅᑐᐃᔨ ᑕᑕᑎᕆᑎᒍᒃ ᐅᑯᓂᖓ ᑕᑕᑎᕆᐊᓕᖕᓂᒃ ᐊᒻᒪᓗ ᓇᒃᓯᐅᑎᓗᒋᑦ ᑖᒃᑯᓄᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦᑕ ᑎᑎᕋᕐᕕᖓᓐᓄᑦ ᐅᕗᖓ info@nirb.ca ᐅᕝᕙᓘᓐᓃᑦ ᓱᒃᑲᔪᒃᑯᑦ ᐅᕗᖓ (867) 983-2594 ᑎᒃᑭᖅᑳᖅᑎᓐᓇᒍ ᒫᔾᔨ 

26, 2021: 

  

1. ᓄᓇᓕᖕᓂᑦ ᑭᒡᒐᖅᑐᐃᔪᒧᑦ ᑐᑭᓯᐅᒪᔾᔪᑎᓄᑦ ᑕᑕᑎᕆᐊᓕᒃ (ᐊᑕᔪᖅ ᐃᓚᓕᐅᔾᔭᐅᓯᒪᔪᖅ B). 

2. ᐊᐅᓪᓚᕐᓂᕐᒧᑦ ᐊᖏᕈᑎ ᑕᑕᑎᕆᐊᓕᒃ (ᐃᓚᓕᐅᔾᔭᐅᓯᒪᔪᖅ E). 

3. ᑮᓇᐅᔭᒃᑯᕕᖕᒥᑦ ᑐᓴᐅᒪᔾᔪᑏᑦ ᑕᑕᑎᕆᐊᓕᒃ (ᐃᓚᓕᐅᔾᔭᐅᓯᒪᔪᖅ F). 

 

ᖁᔭᓐᓇᒦᖅᑳᖅᑐᖑᑦ ᓂᕈᐊᖅᓯᒐᔅᓯ ᑭᒡᒐᖅᑐᐃᔨᒃᓴᒥᒃ ᐃᓚᐅᓂᐊᖅᑐᒥᒃ ᑕᐃᑲᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑭᒃᑯᓕᒫᓄᑦ 

ᓈᓚᖕᓂᖃᖅᑎᑦᑎᓂᖏᓐᓂᑦ ᑖᒃᑯᓄᖓ ᐹᕙᓐᓛᓐ ᓴᕕᒃᓴᕐᓯᐅᕐᑎᑦ ᑯᐊᐸᕇᓴᖓᑦᑕ “ᐊᖏᒡᓕᒋᐊᕈᒪᓂᕐᒧᑦ 2 ᐱᕙᓪᓕᐊᓂᕐᒧᑦ” 

ᑐᒃᓯᕋᐅᑎᖏᓐᓄᑦ. ᓂᕈᐅᒃᐳᒍᑦ ᐱᓕᕆᖃᑎᒋᓂᐊᕐᓗᑎᒍᑦ ᓂᕈᐊᖅᓯᒪᔭᓯ ᑭᒡᒐᖅᑐᐃᓂᐊᖅᑐᖅ ᓈᓚᖕᓂᖅᑕᖃᖅᑎᓪᓗᒍ. 

(866) 233-3033 (867) 983-2594 info@nirb.ca www.nirb.ca @NunavutImpactReviewBoard 

 ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ X0B 0C0 

ᒪᒃᐱᒐᖅ 3 ᐅᑯᓇᖓᑦ 11 

ᐊᑕᖏᖅᖢᒋᑦ ᑐᓴᐅᒪᔾᔪᑏᑦ ᐊᒃᑐᐊᔪᑦ ᐹᕙᓐᓛᓐ ᓴᕕᒃᓴᕐᓯᐅᕐᑎᑦ ᑯᐊᐸᕇᓴᖓᑦᑕ “ᐊᖏᒡᓕᒋᐊᕈᒪᓂᕐᒧᑦ 2 ᐱᕙᓪᓕᐊᓂᕐᒧᑦ” 

ᑐᒃᓯᕋᐅᑎᖓᓂᑦ ᑕᑯᔭᐅᔪᓐᓇᖅᑐᑦ ᖃᕆᑕᐅᔭᒃᑯᑦ ᑕᐃᑲᙵᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᖃᕆᑕᐅᔭᒃᑯᑦ 

ᑎᑎᕋᖅᑕᐅᓯᒪᕝᕕᖓᓂᑦ ᐅᕘᓇ www.nirb.ca/project/124701. 

 

ᐊᐱᖅᑯᑎᔅᓴᖃᕈᕕᑦ ᓂᕈᐊᓂᕐᒥᑦ ᓄᓇᓕᒻᒧᑦ ᑭᒡᒐᖅᑐᐃᔨᒥᑦ ᑖᔅᓱᒧᖓ ᐱᓕᕆᔭᐅᔪᒧᑦ, ᖃᐅᔨᒋᐊᕐᕕᒋᒍᒃ ᐃᐊᓕ ᐊᑦᔪᓐ, 

ᑐᑭᓯᒋᐊᖅᑎᑦᑎᓂᕐᒧᑦ ᐊᐅᓚᑦᑎᔨ, ᖃᕋᓴᐅᔭᒃᑯᑦ eadjun@nirb.ca ᐅᕝᕙᓘᓐᓃᑦ ᐅᖄᓚᓗᑎᑦ ᐊᑭᖃᖏᑐᒃᑯᑦ 1-866-233-3033. 

 

ᓱᓕᓪᓗᖓ, 

 
ᔅᑕᕙᓂ ᑕᑉᑑᓇ 

ᐊᐅᓚᑦᑎᔨ, ᑐᓴᐅᒪᖃᑎᒌᒍᑎᓄᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

 

ᐊᔾᔨᖓᓂ ᐅᕗᖓ: Jared Ottenhof, Qikiqtani Inuit Organization 

 Oolana Nuqingaq, Qikiqtani Inuit Organization 
  

ᑐᓂᔭᐅᖃᓯᐅᑎᔪᑦ (7): ᐃᓚᓕᐅᔾᔭᐅᓯᒪᔪᖅ A – ᐱᓕᕆᐊᒃᓴᖏᑦ ᓄᓇᓕᖕᓂᑦ ᑭᒡᒐᖅᑐᐃᔪᒧᑦ 

 ᐃᓚᓕᐅᔾᔭᐅᓯᒪᔪᖅ B – ᓄᓇᓕᖕᓂᑦ ᑭᒡᒐᖅᑐᐃᔪᒧᑦ ᑐᑭᓯᐅᒪᔾᔪᑎᓄᑦ ᑕᑕᑎᕆᐊᓕᒃ  

 ᐃᓚᓕᐅᔾᔭᐅᓯᒪᔪᖅ C – ᐱᓕᕆᐊᖑᒍᒪᔫᑉ ᐃᓗᓕᓪᓗᐊᑕᖓ 

 ᐃᓚᓕᐅᔾᔭᐅᓯᒪᔪᖅ D – ᓄᓇᓕᖕᓂᑦ ᑭᒡᒐᖅᑐᐃᔪᒧᑦ ᐊᐅᓪᓚᕈᑎᖏᓐᓄᑦ ᑐᑭᓯᐅᒪᔾᔪᑏᑦ  

 ᐃᓚᓕᐅᔾᔭᐅᓯᒪᔪᖅ E – ᐊᐅᓪᓚᕐᓂᕐᒧᑦ ᐊᖏᕈᑎ  

 ᐃᓚᓕᐅᔾᔭᐅᓯᒪᔪᖅ F – ᑮᓇᐅᔭᒃᑯᕕᖕᒥᑦ ᑐᓴᐅᒪᔾᔪᑏᑦ ᑕᑕᑎᕆᐊᓕᒃ 

 ᐃᓚᓕᐅᔾᔭᐅᓯᒪᔪᖅ G – ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᓄᕙᒡᔪᐊᕐᓇᖅ-19 ᐸᐅᕐᓇᐅᑎᖏᑦ  

http://www.nirb.ca/project/124701
mailto:eadjun@nirb.ca

ᐃᓚᓕᐅᔾᔭᐅᓯᒪᔪᖅ A: ᓄᓇᓕᖕᓂᑦ ᑭᒡᒐᖅᑐᐃᔪᒧᑦ ᐱᓕᕆᐊᒃᓴᖏᑦ 

 

ᐃᓚᒋᔭᐅᔪᑦ ᓄᓇᓕᖕᓂᑦ ᐱᒻᒪᕆᐅᔪᓂᒃ ᖃᐅᔨᒪᓂᖃᕐᒪᑕ ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐃᓱᒪᒋᔭᖏᑦ 

ᐱᓪᓚᕆᐅᓂᖏᓐᓂᒃ ᐊᕙᑎᓕᕆᓂᕐᒧᑦ ᖃᐅᔨᓴᕈᑎᖏᓐᓄᑦ ᑲᔪᓯᕙᓪᓕᐊᓂᖏᓐᓄᑦ. ᐱᓕᕆᑎᓪᓗᒋᑦ ᑭᒃᑯᓕᒫᓂᒃ 

ᓈᓚᖕᓂᖃᖅᑎᑦᑎᑎᓪᓗᒋᑦ, ᑲᑎᒪᔩᑦ ᐱᕕᖃᖅᑎᑦᑎᓂᐊᖅᑐᑦ ᓄᓇᓕᖕᓂᑦ ᑭᒡᒐᖅᑐᐃᔩᑦ ᐊᐱᕆᔪᓐᓇᕐᓗᑎᒃ ᐊᒻᒪᓗ 

ᐅᖃᐅᓯᒃᓴᖃᕐᕕᖃᕈᓐᓇᕐᓗᑎᒃ ᑐᒃᓯᕋᐅᑕᐅᔪᒧᑦ ᐱᓕᕆᐊᑉ ᒥᒃᓵᓄᑦ ᐊᒻᒪ ᐊᒃᑐᐃᓂᐅᑐᐃᓐᓇᕆᐊᓕᖕᓄᑦ. ᓄᓇᓕᐅᔪᑦ 

ᐊᒃᑐᖅᑕᐅᑐᐃᓐᓇᕆᐊᖃᖅᑎᓪᓗᒋᑦ ᑕᒪᑐᒧᖓ ᑐᒃᓯᕋᐅᑕᐅᔪᒧᑦ ᐱᓕᕆᐊᕐᒧᑦ, ᐱᒻᒪᕆᐅᔪᖅ ᑭᒡᒐᖅᑐᐃᔨ ᐃᓚᐅᖏᓐᓇᕐᓗᓂ 

ᐊᑕᖏᕐᓗᒍ ᓈᓚᖕᓂᕐᓂᑦ ᐊᒻᒪᓗ ᐃᓚᐅᔪᓐᓇᕐᓗᓂ ᐱᓕᕆᑎᓪᓗᒋᑦ ᓄᓇᓖᑦ ᑲᑎᒪᑎᑕᐅᑎᓪᓗᒋᑦ ᐅᖃᕐᕕᖃᕐᓗᑎᒃ.  

 

ᑭᒃᑯᓕᒫᓂᒃ ᓈᓚᖕᓂᖃᖅᑎᑦᑎᓂᖅ ᐋᖅᑭᒃᑕᐅᓯᒪᓂᐊᖅᑐᖅ ᐃᒪᓐᓇ: 

 

ᓇᒦᓛᕐᓂᖏᑦ ᐅᓪᓗᖓ ᖃᔅᓯᒧᐊᖅᐸᑦ ᐅᓪᓗᖏᑦ ᐋᖅᑭᒃᑕᐅᓯᒪᔪᑦ 

ᐊᖅᓴᕐᓃᑦ ᑐᔪᕐᒥᕕᒃ 

ᐊᒻᒪᓗ ᑲᑎᒪᕕᒃ, 

ᐃᖃᓗᐃᑦ, ᓄᓇᕗᑦ 

ᐊᐃᕐᕆᓕ 12-15, 2021 

9:00-ᒥ ᐅᓪᓛᒃᑯᑦ – 

5:00-ᒧᑦ ᐅᓐᓄᓴᒃᑯᑦ;  

6:30-ᒥ ᐅᓐᓄᒃᑯᑦ – 

9:00-ᒧᑦ ᐅᓐᓄᓴᒃᑯᑦ 

ᐋᖅᑭᓱᕐᓯᒪᑦᑎᐊᕆᐊᖃᕐᓂᖏᓐᓂᑦ 

ᓱᓇᑐᐃᓐᓇᐃᑦ ᐅᓂᒃᑳᑦᓴᑦ 

ᐊᐃᕐᕆᓕ 16-21, 2021 

9:00-ᒥ ᐅᓪᓛᒃᑯᑦ – 

5:00-ᒧᑦ ᐅᓐᓄᓴᒃᑯᑦ; 

6:30-ᒥ ᐅᓐᓄᒃᑯᑦ – 

9:00-ᒧᑦ ᐅᓐᓄᓴᒃᑯᑦ 

ᓄᓇᓖᑦ ᑲᑎᒪᑎᑕᐅᑎᓪᓗᒋᑦ 

ᐅᖃᕐᕕᖃᕐᓗᑎᒃ 

*ᖃᐅᔨᒪᔭᕆᐊᓕᒃ: ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᖓᕝᕙᐃᒋᐊᑐᐃᓐᓇᕆᐊᓖᑦ ᖃᖓᒃᑯᑦ ᐅᓪᓗᖏᑦ ᐋᖅᑭᑦᑕᐅᓯᒪᔪᓂᑦ ᑕᐃᒪᐃᒋᐊᖃᕈᑎᒃ. 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᐃᓈᖅᓯᒪᔪᒥᒃ ᑐᓴᐅᒪᔾᔪᑎᓄᑦ ᑲᑎᒪᓂᖄᕐᔪᒡᓗᑎᒃ ᑭᒡᒐᖅᑐᐃᔨᓄᑦ ᑕᐃᑲᓂ ᐅᓐᓄᖓᓂᑦ 

ᓈᑦᑏᖑᔭᖅ, ᐊᐃᕐᕆᓕ 11, 2021 ᐱᕙᒌᔭᖁᓪᓗᒋᑦ ᑭᒡᒐᖅᑐᐃᓂᐊᖅᑐᑦ ᐃᓚᐅᓂᕐᒧᑦ ᑭᒃᑯᓕᒫᓂᒃ ᓈᓚᖕᓂᖃᖅᑎᑦᑎᓂᐊᖅᑎᓪᓗᒋᑦ. 

 

ᓄᓇᓕᖕᓂᑦ ᑭᒡᒐᖅᑐᐃᔪᑦ ᑐᓂᔭᐅᓂᐊᖅᑐᑦ ᐱᕕᖃᕐᓗᑎᒃ ᐅᖃᕈᓐᓇᕐᓗᑎᒃ ᐅᖃᐅᓯᒃᓴᑐᐃᓐᓇᖏᓐᓂᒃ, ᐊᐱᖅᑯᑎᒃᓴᖏᓐᓂᒃ, 

ᐅᕝᕙᓘᓐᓃᑦ ᐃᓱᒫᓘᑎᖏᓐᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓄᓇᓕᖕᓂᑦ ᐊᑐᓂ ᐅᖃᕐᕕᖃᖅᑎᑕᐅᑎᓪᓗᒋᑦ. ᑲᑎᒪᔩᑦ 

ᐃᓱᒪᒃᓴᖅᓯᐅᕈᑎᖃᕐᓂᐊᖅᑐᑦ ᑕᒪᑐᒥᖓ ᑐᓴᐅᒪᔾᔪᑎᒥᒃ ᐃᒪᓐᓈᖅᑑᑎᓕᐅᓕᖅᑎᓪᓗᒋᑦ ᑖᒃᑯᓄᖓ ᒐᕙᒪᑐᖃᒃᑯᓐᓄᑦ ᐱᔾᔪᑕᐅᓗᓂ 

ᑖᓐᓇ ᐊᖏᒡᓕᒋᐊᕈᒪᓂᕐᒧᑦ 2 ᐱᕙᓪᓕᐊᓂᕐᒧᑦ ᑐᒃᓯᕋᐅᑦ. ᑭᒡᒐᖅᑐᐃᔨᐅᑎᓪᓗᑎᑦ, ᑲᔪᖏᖅᓴᖅᑕᐅᕗᑎᑦ ᐅᖃᓪᓚᖃᑎᖃᖁᔭᐅᓪᓗᑎᑦ 

ᐊᓯᖏᓐᓂᑦ ᐃᓚᐅᔪᓂᒃ ᓄᓇᔅᓯᓐᓂᑦ ᐅᕝᕙᓘᓐᓃᑦ ᑎᒥᐅᔪᓂᑦ ᑐᑭᓯᐅᒪᒃᑲᓐᓂᖁᓪᓗᓯ ᓄᓇᓕᔅᒥ ᐃᓱᒪᒋᔭᖏᓐᓂᒃ ᐅᕝᕙᓘᓐᓃᑦ 

ᐃᓱᒫᓘᑎᖏᓐᓂᒃ ᐱᓕᕆᐊᑉ ᒥᒃᓵᓄᑦ ᐊᒻᒪᓗ, ᒥᑭᓛᖑᔪᓐᓇᕐᓗᓂ, ᑐᓂᓯᓂᖅ ᑐᑭᓯᐅᒪᔾᔪᑎᓂᒃ ᐅᑯᓄᖓ:  
 

1. ᖃᓄᖅ ᐊᕙᑎᖓ ᓄᓇᒪ ᐊᕙᑖᓂᑦ ᐊᒃᑐᖅᑕᐅᓂᐊᖅᐸ? 

2. ᖃᓄᖅ ᐊᕙᑎ ᓄᓇᖁᑎᑦᑎᓐᓂᑦ ᐊᒃᑐᖅᑕᐅᓂᐊᖅᐸ? 

3. ᖃᓄᖅ ᐱᖅᑯᑎᑦᑎᒍᑦ ᐱᓕᕆᐊᕆᕙᒃᑕᕗᑦ, ᐅᕙᖓ ᐅᕝᕙᓘᓐᓃᑦ ᓄᓇᓕᖕᒪ ᐃᓚᐅᕝᕕᒋᔭᖓ, ᐊᒃᑐᖅᑕᐅᓂᐊᖅᐸ 

ᐅᕝᕙᓘᓐᓃᑦ ᐊᓯᔾᔨᖅᑕᐅᓂᐊᖅᐸ? 

4. ᑭᓲᕙᑦ ᐊᒃᑐᐃᓂᐅᑐᐃᓐᓇᕆᐊᓖᑦ ᐃᓱᒫᓘᑎᒋᔭᒃᑲ?  

o ᐃᓱᒫᓘᑎᒋᔭᒃᑲ ᑲᒪᒋᔭᐅᕚᑦ? 

o ᐃᓱᒫᓘᑎᒃᑲ ᑲᒪᒋᔭᐅᓐᓂᙱᑉᐸᑕ, ᖃᓄᖅ ᐃᒪᐃᖁᔨᔪᓐᓇᖅᐳᖓ ᑲᒪᒋᔭᐅᖁᓪᓗᒋᑦ ᑕᒪᒃᑯᐊ ᐃᓱᒫᓘᑎᒃᑲ 

(ᐃᓚᐅᓪᓗᑎᒃ ᐸᕐᓇᐅᑏᑦ ᐅᕝᕙᓘᓐᓃᑦ ᐱᓕᕆᐊᒃᓴᑦ ᑕᐃᒪᐃᖁᓇᒋᑦ ᐅᕝᕙᓘᓐᓃᑦ ᐃᓄᐃᓴᒃᖠᒋᐊᖁᓪᓗᒋᑦ 

ᐱᐅᙱᑦᑐᒥᒃ ᐊᒃᑐᐃᓃᑦ ᐊᒻᒪᓗ ᖃᐃᔨᓴᐃᓐᓇᕐᓂᕐᒧᑦ ᐸᕐᓇᐅᑏᑦ)? 

5. ᐃᑲᔪᖅᓱᖅᐸᕌ ᐹᕙᓐᓛᓐᑯᑦ ᐊᖏᒡᓕᒋᐊᕈᒪᓂᕐᒧᑦ 2 ᐱᕙᓪᓕᐊᓂᖓ? ᖃᓄᐃᒻᒪᑦ ᐅᕝᕙᓘᓐᓃᑦ ᖃᓄᐃᙱᓗᐊᒧᑦ? 

6. ᐊᐱᖅᑯᑎᒃᑲᓐᓂᕐᓂᒃ ᐱᑕᖃᖅᐳᖔ ᑭᐅᔭᐅᓚᐅᙱᑦᑐᓂᒃ? 

o ᑐᑭᓯᐅᒪᒃᑲᓐᓂᕈᑏᑦ ᑲᑎᖅᓱᖅᑕᐅᒃᑲᓐᓂᕆᐊᖃᖅᐹᑦ? 

ᒪᒃᐱᒐᖅ 5 ᐅᑯᓇᖓᑦ 11 

ᐃᓚᓕᐅᔾᔭᐅᓯᒪᔪᖅ B: ᓄᓇᓕᖕᓂᑦ ᑭᒡᒐᖅᑐᐃᔪᒧᑦ ᑐᑭᓯᐅᒪᔾᔪᑎᓄᑦ ᑕᑕᑎᕆᐊᓕᒃ 

 

ᐱᓕᕆᓃᑦ: ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑭᒃᑯᓕᒫᓂᒃ ᓈᓚᖕᓂᖃᖅᑎᑦᑎᓂᖅ ᑖᒃᑯᓄᖓ ᐹᕙᓐᓛᓐ ᓴᕕᒃᓴᕐᓯᐅᕐᑎᑦ 

ᑯᐊᐸᕇᓴᖓᑦᑕ “ᐊᖏᒡᓕᒋᐊᕈᒪᓂᕐᒧᑦ 2 ᐱᕙᓪᓕᐊᓂᕐᒧᑦ” ᑐᒃᑎᕋᐅᑖᓄᑦ 

ᐅᓪᓗᒋᑦ: ᐊᐃᕐᕆᓕ 12-21, 2021 

ᓄᓇᓕᑦ: ᐃᖃᓗᐃᑦ, ᓄᓇᕗᑦ 

ᓇᒦᓛᕐᓂᖏᑦ: ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪᓗ ᑲᑎᒪᕕᒃ   

ᑭᒡᒐᖅᑐᐃᔪᓄᑦ ᑐᑭᓯᐅᒪᔾᔪᑎᑦ: 

 

ᐊᑎᖅ ᐊᔾᔨᙳᐊᖃᖅᑐᖅ ᓇᓗᓇᐃᒃᑯᑕᖅ (ᐱᔭᐅᓯᒪᔭᕆᐊᓕᒃ ᐊᐅᓪᓚᕐᓂᕐᒧᑦ ᐃᓂᒃᓴᓕᐅᕐᓂᕐᒧᑦ, ᐊᑏ ᑐᑭᓯᓇᑦᑎᐊᕐᓗᒍ 

ᑎᑎᕋᑦᑎᐊᕈᒃ) 

 

ᐊᑎᖓ:_______________________________________________________ 

 

ᑭᓲᓂᖓ:  □ ᐊᖑᑦ  □ ᐊᕐᓇᖅ 

 

ᖃᕆᑕᐅᔭᒃᑯᑦ ᑐᕌᕈᑎ: __________________________________________ ᐱᔭᐅᓯᒪᔭᕆᐊᓕᒃ ᑐᓂᔭᐅᖁᓪᓗᒋᑦ ᐊᐅᓪᓚᕐᓂᕐᒧᑦ ᑐᓴᐅᒪᔾᔪᑎᓂᒃ 

 

ᐅᖄᓚᐅᑎᖓᑕ ᓈᓴᐅᑎᖓ: _____________________________________ 

 

ᓄᓇᓕᒃ ᑭᒡᒐᖅᑐᖅᑕᖅ: _________________________________________ 

ᓂᕈᐊᒐᒃᓴᖑᐃᔪᖅ ᑎᒥ: □ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐃᓐᓇᑐᖃᐃᑦ  

□ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᕐᓇᐃᑦ  

□ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᒪᒃᑯᒃᑐᑦ 

□ ᕼᐋᒪᓚᒃᑯᑦ  

□ ᐊᖑᓇᓱᒃᑎᑦ ᒥᑭᒋᐊᕐᓂᐊᖅᑏᓪᓗ ᑲᑎᔾᔨᖃᑎᒌᖑᔪᑦ 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑕᐃᒪᐃᑦᑐᓐᓇᙱᑦᑐᑦ ᑐᓂᓯᓗᑎᒃ ᑲᑎᒪᔾᔪᓯᐊᓂᒃ ᐃᓚᐅᔪᓄᑦ. ᓈᒻᒪᙱᒻᒪᑦ ᐱᓕᕆᕝᕕᐅᔪᖅ 

ᐃᓄᐃᑦ ᒐᕙᒪᖏᓐᓄᑦ, ᓱᕐᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ, ᑮᓇᐅᔭᖅᑖᖅᑎᑦᑎᓗᑎᒃ ᑭᒡᒐᖅᑐᐃᔪᓄᑦ ᐃᓚᐅᔪᓄᑦ 

ᓈᓚᖕᓂᖅᑕᖃᕆᐊᖃᖅᑎᓪᓗᒍ ᐱᕙᓪᓕᐊᓂᕐᒥᑦ. ᐃᓱᒪᓕᐅᕈᑕᐅᔪᑦ ᑐᓂᓯᓂᕐᒧᑦ ᑲᑎᒪᔾᔪᓯᐊᓂᒃ ᐃᓚᔪᒧᑦ ᑕᐃᒪᐃᑎᑕᐅᔪᓐᓇᖅᑐᑦ 

ᐃᓚᐅᔫᑉ ᑭᒡᒐᖅᑐᖅᑕᖏᑕ ᑎᒥᖏᓐᓂᒃ, ᐊᒻᒪᓗ ᐅᑯᓇᙵᐅᒋᑦᑐᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ. 

 

ᐅᕙᖓ ______________ ᖃᐅᔨᒪᓂᕐᒧᑦ ᑐᑭᓯᐅᒪᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᕝᕙᓘᓐᓃᑦ ᓂᕈᐊᒐᒃᓴᓕᐅᖅᓯᒪᔪᑦ 

ᑎᒥᐅᔪᑦ ᑐᓂᓯᔪᓐᓇᔾᔮᙱᒻᒪᑕ ᑲᑎᒪᔾᔪᓯᐊᓂᒃ ᐊᑭᓕᐅᑎᓂᒃ ᐃᓚᐅᓂᓐᓄᑦ ᑕᐃᑲᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 

ᑭᒃᑯᓕᒫᓄᑦ ᓈᓚᖕᓂᖃᖅᑎᑦᑎᓂᕐᒧᑦ ᑖᒃᑯᓄᖓ ᐹᕙᓐᓛᓐ ᓴᕕᒃᓴᕐᓯᐅᕐᑎᑦ ᑯᐊᐸᕇᓴᖏᑦᑕ “ᐊᖏᒡᓕᒋᐊᕈᒪᓂᕐᒧᑦ 2 

ᐱᕙᓪᓕᐊᓂᕐᒧᑦ” ᑐᒃᓯᕋᐅᑖᓂᑦ 

 

ᐊᑎᓕᐅᖅᑐᖅ:  _______________________________ ᐅᓪᓗᖅ: __________________________________________ 
 

ᑭᒡᒐᖅᑐᐃᔪᖅ ᑐᖔᓂᑦ 19 ᐅᑭᐅᖃᕈᓂ, ᐊᑏ ᐊᖏᔪᖅᑳᖓᓂᒃ ᐅᕝᕙᓘᓐᓃᑦ ᑲᒪᔨᖓᓂᑦ ᑕᑕᑎᖅᑕᐅᓕ ᑕᒪᓐᓇ ᐊᕕᒃᑐᖅᓯᒪᓂᖓ: 

 

ᐊᑭᐅᖏᑦ ᐃᓚᐅᔫᑉ: ______________________________ 

 

ᐊᑎᖓ ᐊᖏᔪᖅᑳᑉ/ᑲᒪᔨᐅᑉ: _______________________ ᐅᖄᓚᐅᑎᖓᑕ ᓈᓴᐅᑎᖓ: __________________________  

 

ᐊᑎᓕᐅᕈᓯᖓ ᐊᖏᔪᖅᑳᑉ/ᑲᒪᔨᐅᑉ ᑐᓂᓯᓪᓗᓂ ᐊᖏᖅᓯᒪᓪᓗᓂ ᐃᓚᐅᔪᓐᓇᖁᔨᓪᓗᓂ: ___________________________ 

 

ᑐᐊᕕᕐᓇᖅᑐᖃᖅᐊᑦ ᐅᖃᐅᔾᔭᐅᔭᕆᐊᓕᒃ ᐃᓄᒃ: 

 

ᐊᑎᖓ: ________________________________________ ᐅᖄᓚᐅᑎᖓᑕ ᓈᓴᐅᑎᖓ:___________________________ 

ᒪᒃᐱᒐᖅ 6 ᐅᑯᓇᖓᑦ 11 

ᐃᓚᓕᐅᔾᔭᐅᓯᒪᔪᖅ C: ᐱᓕᕆᐊᖑᒍᒪᔫᑉ ᐃᓗᓕᓪᓗᐊᑕᖓ 

MEMO 
ᐅᐃᒍᖓ ᑎ: ᐱᓕᕆᐊᑉ ᓇᓗᓇᐃᔭᖅᓯᒪᓂᖓ 

 

ᐱᕙᓪᓕᐊᒍᑎᒋᔭᐅᔪᒪᔪᑦ ᑭᖑᓪᓕᖅ ᑐᒃᓯᕋᐅᑎᕗᑦ 

ᐊᑐᖅᑕᐅᕙᓪᓕᐊᓕᖅᑎᓪᓗᒍ ᐱᕙᓪᓕᐊᒍᑎᒋᔭᐅᔪᒪᔪᑦ ᑭᖑᓪᓕᖅ ᑐᒃᓯᕋᐅᑎ, ᓄᓘᔭᓂ ᐱᓕᕆᐊᖅ ᕚᐸᓐᓛᓐ−ᒃᑯᓐᓂ 

ᐅᓯᒍᓐᓇᑎᑦᑎᒐᔭᖅᑐᖅ ᐊᖅᑯᑎᑯᑖᖅᑎᒍᑦ ᐊᒻᒪᓗ ᐅᒥᐊᕐᔪᐊᒃᑯᑦ ᑎᑭᖦᖢᒋᑦ 12 Mtpa ᐅᔭᕋᖕᓂᐊᖅᑕᐅᓯᒪᔪᑦ ᕿᙳᐊᑕ 

ᑐᓚᒃᑕᕐᕕᖓᓂ, ᐊᒻᒪᓗ ᐅᓪᓗᒥᐅᔪᖅ ᐊᑐᕈᓐᓇᐅᑎᖏᑦ ᐊᑐᖅᑕᐅᔪᓐᓇᐃᓐᓇᕐᓗᑎᑦ ᓴᓇᔭᐅᓂᖓᓂᒃ ᐊᒻᒪᓗ ᐊᐅᓚᑕᐅᓂᖓᓂᒃ 

ᐃᒃᐱᑭᑦᑐᕐᔪᐊᑉ ᑐᓚᒃᑕᕐᕕᖓᓂ ᐊᒻᒪᓗ ᓂᒋᐊᓂ (ᐅᔭᕋᖕᓂᐊᕐᕕᖕᒥ ᐃᒃᐱᑭᑦᑐᕐᔪᐊᒧᑦ) ᐊᖅᑯᑎᑯᑖᖓᓂᒃ ᑐᒃᓯᕋᐅᑕᐅᓯᒪᓪᓗᓂ 

2012−ᖑᑎᓪᓗᒍ. ᑕᒪᐃᓐᓂ ᑲᑎᓕᒫᖅᖢᒋ ᐅᔭᕋᓐᓂᐊᕐᕖᑦ ᐊᒥᓱᕈᕆᐊᖅᑕᐅᓕᕈᒫᕐᒪᑕ 30 Mtpa−ᒥ, 12 Mpta ᐅᓯᔭᐅᖃᑦᑕᕐᓗᑎᑦ 

ᐅᐊᖕᓇᖓᓂ ᐊᖅᑯᑎᑯᑖᖅᑎᒍᑦ ᑕᐃᑯᖓ ᕿᙳᐊᑕ ᑐᓚᒃᑕᕐᕕᖓᓄᑦ ᐊᒻᒪᓗ 18 Mpta ᐅᓯᔭᐅᓗᑎᑦ ᓂᒋᐊᓂ ᐊᖅᑯᑎᑯᑖᖓᒍᑦ 

ᑕᐃᑯᖓ ᐃᒃᐱᑭᑦᑐᕐᔪᐊᑉ ᑐᓚᒃᑕᕐᕕᖓᓄᑦ. 

ᐱᓕᕆᐊᕆᔭᐅᓗᐊᕋᔭᖅᑐᑦ ᐱᕙᓪᓕᐊᒍᑎᒋᔭᐅᔪᒪᔪᑦ ᑭᖑᓪᓕᕐᒥ ᑐᒃᓯᕋᐅᑎᑦᑎᒻᓂ 

ᕿᙳᐊᓂ ᑐᓚᒃᑕᕐᕕᒃ, ᐅᔭᕋᖕᓂᐊᕐᕕᒃ, ᐅᐊᖕᓇᒥ ᐅᓯᔭᐅᕝᕕᐅᔪᖅ, ᐊᒻᒪᓗ ᐅᓯᔭᐅᓂᖏᑦ ᐅᒥᐊᕐᔪᐊᒃᑯᑦ ᐅᐊᖕᓇᖓᓂ ᐅᓯᔭᐅᕐᕕᐅᔪᑦ 

ᑎᓴᒪᐅᕗᑦ ᐱᓕᕆᐊᕆᔭᐅᓪᓗᐊᖅᑐᑦ ᐃᓗᓕᖏᑦ ᑭᖑᓪᓕᕐᒥ ᐱᓕᕆᐊᖃᕈᒪᓂᒃᑎᒻᓂ. ᐱᕙᓪᓕᐊᒍᑎᒋᔭᐅᔪᒪᔪᑦ ᑭᖑᓪᓕᕐᒥ ᑐᒃᓯᕋᐅᑎᕗᑦ 

ᐅᑯᓂᖓ ᐃᒡᓗᓕᐅᒃᑲᓐᓂᕈᒪᒐᔭᖅᑐᒍᑦ ᖃᓄᐃᓕᐅᕐᓂᖃᒃᑲᓐᓂᕈᒪᒐᔭᖅᖢᑕᓗ: 

ᕿᙳᐊ: 

• ᐊᖏᓪᓕᒋᐊᖅᑕᐅᓂᖓ ᕿᙳᐊ ᐱᓕᕆᐊᖃᕐᕕᐅᓂᖓ; 

• ᓴᓇᔭᐅᓗᓂ ᐊᒻᒪᓗ ᐊᐅᓚᑕᐅᓗᓂ ᑭᖑᓪᓕᖅ ᓴᕕᕋᔭᒃᓴᓂᒃ ᑐᓚᒃᑕᕐᕕᐅᔪᓐᓇᖅᑐᖅ ᐅᒥᐊᕐᔪᐊᒃᑯᑦ ᐅᓯᒍᓐᓇᖅᑐᓂᒃ 

ᓴᕕᕋᔭᒃᓴᓂᒃ; 

• ᐋᖅᑭᒋᐊᖅᑕᐅᓗᓂ/ᐊᖏᓪᓕᒋᐊᖅᑕᐅᓗᓂ ᓴᕕᕋᔭᒃᓴᑦ ᑐᖅᑯᐃᕕᖓ; 

• ᓄᑖᖅ ᓴᕕᕋᔭᒃᓴᒥᒃ ᓱᖁᓪᓗᐃᕕᒃ/ᖃᐅᔨᓴᕐᕕᒃ ᐃᒡᓗᖏᑦ ᐊᒻᒪᓗ ᓴᕕᕋᔭᒃᓴᓂᒃ ᑲᒪᖃᑦᑕᕐᓗᑎᑦ ᓱᓇᒃᑯᑖᖏᑦ ᐊᑐᖅᑕᐅᔭᕆᐊᓲᑦ; 

• ᓴᓇᔭᐅᓗᓂ ᐊᒻᒪᓗ ᐊᐅᓚᑕᐅᓗᓂ ᐊᖅᑯᑎᑯᑖᑦ ᐋᖅᑭᐅᒪᑎᑦᑎᕕᖏᑦ; 

• ᐊᖏᓪᓕᒋᐊᖅᑕᐅᓗᓂ ᑐᓚᒃᑕᕐᕕᖃᕐᕕᐅᔪᓐᓇᖅᑐᖅ ᐊᓯᖏᖕᓄᓪᓗ ᐊᑐᖅᑕᐅᒍᓐᓇᖅᑐᖅ, ᐃᒥᖅᑕᐅᔪᓐᓇᕐᓗᓂ ᐃᒥᕐᒥᒃ 

ᓴᓗᒻᒪᖅᓴᐃᕕᒃ ᐊᒻᒪᓗ ᑭᓈᓗᖃᐅᑎᓂᒃ ᑲᒪᓗᓂ ᐃᒡᓗᖓ; 

• ᐊᖏᓪᓕᒋᐊᖅᑕᐅᓗᓂ ᐅᓪᓗᒥᐅᔪᖅ ᐊᑐᖅᑕᐅᓲᖅ ᐊᐅᓚᐅᑎᖃᕐᕕᒃ ᐆᒻᒪᖅᑯᑎᓄᑦ; 

• ᐊᖏᓪᓕᒋᐊᖅᑕᐅᓗᓂ ᐊᑑᑎᖓ ᐊᓯᔾᔨᖅᑕᐅᓗᓂ ᑐᙵᕕᒋᔭᐅᔪᑦ ᐊᒻᒪᓗ ᐊᓯᖏᑦ ᐃᒡᓗᕐᔪᐊᑦ ᓴᓇᕖᑦ; 

• ᓴᓇᔭᐅᓗᓂ ᐊᒻᒪᓗ ᐊᐅᓚᑕᐅᓗᓂ ᐊᔅᓯᕖᑦ; ᐊᒻᒪᓗ 

• ᐅᓯᔭᐅᔪᖃᕐᓂᖅᓴᐅᖃᑦᑕᕐᓗᑎ ᑕᐃᒃᑯᑎᒎᓇ ᕿᙳᐊᓂ. 

ᐅᔭᕋᓐᓂᐊᕐᕕᐅᔪᖅ: 

• ᑕᒪᐃᓐᓂ ᐅᔭᐸᕋᓐᓂᐊᕐᕖᑦ ᐊᒥᓱᕈᕆᐊᖅᑕᐅᓗᑎᑦ 30 ᒥᓕᐊᓐ ᑕᓐᔅ ᐅᖁᒪᐃᓐᓂᓕᖕᓂᒃ ᐅᔭᕋᖕᓂᐊᕈᓐᓇᕐᓗᑎᑦ ᐊᕐᕌᒍᑕᒫᑦ 

(Mtpa), 12 Mtpa ᐊᐅᓪᓛᖅᑕᐅᖃᑦᑕᕐᓗᑎᑦ ᐅᐊᖕᓇᖓᑕ ᐊᖅᑯᑎᑯᑖᖓᒍᑦ ᕿᙳᐊᓄᑦ, ᐊᒻᒪᓗ 18 Mtpa 

ᐊᐅᓪᓛᖅᑕᐅᖃᑦᑕᕐᓗᑎᑦ ᓂᒋᐊᒍᑦ ᐊᖅᑯᑎᑯᑖᑉ ᐃᒃᐱᑭᑦᑐᐊᕐᔪᑉ ᑐᓚᒃᑕᕐᕕᖓᓄᑦ; 

• ᐲᖅᑕᐅᓗᓂ ᑭᖑᓪᓕᖅ ᓯᖁᓪᓗᐃᕕᒃ; 

• ᓴᓇᔭᐅᓗᓂ ᐊᒻᒪᓗ ᐊᐅᓚᑕᐅᓗᓂ ᐅᐊᖕᓇᒥ ᐊᖅᑯᑎᑯᑖᖃᕐᕕᑉ ᑐᑦᑕᕐᕕᖓ; 

• ᐊᖏᓪᓕᒋᐊᖅᑕᐅᓗᓂ ᐊᑐᖅᑕᐅᖏᓐᓇᕐᓂᐊᖅᑐᖅ ᐅᖅᓱᐊᓗᖃᐅᑎᒃᑯᕕᒃ; ᐊᒻᒪᓗ  

• ᐊᖏᓪᓕᒋᐊᖅᑕᐅᓗᓂ ᐅᔭᕋᓐᓂᐊᕐᕕᑉ ᐋᖅᑭᐅᒪᑎᑦᑎᕕᖏᑦ ᐊᒻᒪᓗ ᐃᑲᔪᖅᑐᐃᕕᖏᑦ ᐊᓪᓚᒡᕖᑦ/ᐃᒡᓗᕐᔪᐊᑦ 

(ᓱᓇᒃᑯᑖᖃᕐᕖᑦ, ᓴᓇᕖᑦ, ᐊᓯᖏᓪᓗ). 

ᓄᓘᔭᑦ ᐅᓯᔭᐅᔪᖃᖅᑯᑎᓪᓗᒍ ᐊᖅᑯᑎᒋᔭᐅᖃᑦᑕᓂᐊᖅᑐᑦ (ᑐᑦ ᐊᖅᑯᑎᖓ ᐊᒻᒪᓗ ᐅᐊᖕᓇᖓᓂ ᐊᖅᑯᑎᑯᑖᖓ): 

• ᓴᓇᔭᐅᓗᓂ ᐊᖅᑯᑎᑯᑖᑉ ᑰᒡᕕᐅᑦᑕᐃᓕᕕᖓ ᐊᒻᒪᓗ ᐊᖅᑯᑎᑯᑖᖓ; 

• ᓴᓇᔭᐅᓗᓂ/ᓇᑉᐸᖅᑕᐅᓗᓂ ᐃᑭᑦᑕᖅᑐᖏᑕ ᓱᓇᒃᑯᑖᖏᑦ ᐊᒻᒪᓗ ᑐᓴᐅᒪᖃᑎᒌᒍᑎᓄᑦ ᓇᐸᕈᑕᖓ ᑕᐃᒪᐃᒋᐊᖃᕈᑦᑕ; 

• ᓴᓇᔭᐅᓗᑎᑦ ᐊᒥᓱᑦ ᐃᒪᖅᑕᖃᕐᕕᓪᓗᒍ ᐃᑳᕐᕕᖏᑦ; 

• ᓴᓇᔭᐅᓗᑎᑦ ᐊᒻᒪᓗ ᐊᑐᖅᑕᐅᓗᑎᑦ ᐊᒥᓱᑦ ᐃᓂᒃᓴᖏᑦ ᑭᓱᓕᕆᕕᐅᓂᐊᕐᓗᑎᑦ, ᐅᖂᑕᖏᑦ, ᐊᒻᒪᓗ ᒥᑭᔪᓄᑦ ᓱᓇᒃᑯᑖᓄᑦ 

ᓴᓇᕕᐅᔪᑦ ᐊᑐᓂ ᐃᓂᒃᓴᕆᔭᐅᔪᓂᒃ ᑭᓱᓕᕆᕕᐅᓂᐊᖅᑐᓂᒃ; 

• ᓴᓇᔭᐅᓗᑎᑦ ᐊᒻᒪᓗ ᐊᐅᓚᑕᐅᓗᑎᑦ ᑎᓴᒪᑦ ᓇᔪᒐᕆᔭᐅᑲᐃᓐᓇᓂᐊᖅᑐᑦ ᑐᙵᕕᖏᑦ ᐊᒻᒪᓗ ᓄᒃᑎᕋᒃᓴᑦ ᓇᔪᒐᕆᔭᐅᓲᖏᑦ; 

• ᓴᓇᔭᐅᓗᑎᑦ ᐊᒥᓱᑦ ᐃᑳᕈᑏᑦ ᑑᑦ ᐊᖅᑯᑎᖓ; 

• ᓯᐅᕋᖅᑕᕐᕕᐅᔪᑦ ᐊᖅᑯᑎᑯᑖᖃᕐᕕᖓᒎᖓᔪᒥᒃ ᓴᓇᔪᖃᕐᒥᓗᓂ; 

• ᖃᐅᔨᓴᖅᑕᐅᖏᓐᓇᕐᓗᑎᑦ ᐊᒻᒪᓗ ᐊᖅᑭᐅᒪᑎᑕᐅᖏᓐᓇᕐᓗᑎᑦ ᐊᖅᑯᑎᑯᑖᑉ ᑰᒃᑕᐃᓕᑎᑦᑎᒍᑎᖏᑦ, ᐊᖅᑯᑎᖏᑦ, 

ᐃᑭᑦᑕᖅᑐᖏᑦ ᓇᓗᓇᐃᕈᑏᑦ ᐊᒻᒪᓗ ᑐᓴᐅᒪᖃᑎᒌᒍᑎᓄᑦ ᓱᓇᒃᑯᑖᑦ ᓴᓂᕌᒍᑦ ᖃᓄᐃᓕᕐᒪᖔᑕ ᐅᐊᑦᑎᔪᖃᕐᓗᓂ 

ᓱᓇᒃᑯᑖᖏᑦ; ᐊᒻᒪᓗ  

• ᐅᓯᔭᐅᓂᖏᑦ ᓴᕕᕋᔭᒃᓴᑦ ᐊᖅᑯᑎᑯᑖᖅᑎᒍᑦ ᑕᐃᑯᖓ ᕿᙳᐊᓄᑦ. 

ᐅᓯᓂᖅ ᐅᒥᐊᖅᑎᒍᑦ: 

• ᐊᑯᓂᐅᓂᖅᓴᖅ ᐅᒥᐊᕐᔪᐊᒃᑯᑦ ᐊᓯᒍᓐᓇᓕᕐᓂᖏᑦ ᓯᑯ ᖃᓄᐃᓐᓂᖏᑦ ᒪᓕᒃᖢᒋᑦ ᐊᒻᒪᓗ ᐃᖃᓄᐃᑦ ᐊᑐᕐᓗᓂᖏᑦ ᓯᓈᓂ, 

ᐅᒥᐊᕐᔪᐊᒃᑯᑦ ᐊᓯᖃᑦᑕᕆᐊᓯᖃᑦᑕᓂᐊᙱᑦᑐᑦ ᓯᕗᓂᐊᒍᑦ ᔪᓚᐃ 1 ᐅᕝᕙᓘᓐᓃᑦ ᑭᖑᓂᐊᓂ ᓄᕖᕝᕙ 15; 

• ᐊᖏᓂᖅᓴᐃᑦ ᐊᓯᒍᓐᓇᖅᑐᑦ ᓴᕕᕋᔭᒃᓴᓂᒃ ᐅᒥᐊᕐᔪᐊᑎᓐᓄᑦ ᐃᓚᔭᐅᒐᔭᖅᑐᑦ ᑕᐃᑲᓂ ᕿᙳᐊᖃᓂ; ᐊᒻᒪᓗ 

• ᐊᒥᓱᐊᖅᑎᓂᖅᓴᖅ ᐅᓯᖃᑦᑕᕐᓗᑎᑦ ᐅᒥᐊᕐᔪᐊᒃᑯᑦ ᐅᓯᖃᑦᑕᕐᓇᐅᑎᓪᓗᒍ 

ᓴᕕᕋᔭᒃᓴᑦ 

ᓄᓘᔭᑦ ᓴᕕᕋᔭᒃᓴᖏᑦ ᐱᐅᓛᖑᖃᑕᐅᖕᒪᑕ, ᐊᒻᒪᓗ ᑲᒪᒋᔭᐅᒃᑲᓐᓂᕆᐊᖃᙱᒻᒪᕆᖦᖢᑎᑦ ᓯᖁᓪᓗᖅᑕᐅᑐᐃᓐᓇᕆᐊᖃᕐᓂᖏᖕᓂᒃ 

ᐊᒻᒪᓗ ᐊᖏᓂᖏᑦ ᐋᖅᑭᓱᖅᑕᐅᓂᖏᖕᓂᒃ. ᓱᖁᓪᓗᖅᑕᐅᓂᖏᑦ ᖃᐅᔨᓴᖅᑕᐅᓂᖏᓪᓗ ᓴᕕᕋᔭᒃᓴᑦ ᒪᕐᕉᖕᓂᒃ ᓴᕕᕋᔭᓕᐅᓲᑦ 

“ᓂᐅᕕᐊᒃᓴᐅᓕᕈᓐᓇᖅᖢᑎᑦ”: 

• ᐊᖏᔪᖅ ᓴᕕᕋᔭᒃᓴᖅ ᐅᔭᕋᒃᓴᖃᓲᑦ ᐊᑯᕐᖓᖏᖕᓂᒃ ᐊᖏᓂᖏᑦ 6.3 mm ᐊᒻᒪᓗ 31.5 mm (ᓇᑲᑕᖅᖢᑎᑦ ᐊᖅᓴᕆᔭᐅᓲᑦ 

ᐊᖏᓂᐸᓗᖏᑦ), ᐊᒻᒪᓗ 

• ᐱᐅᔪᖅ ᓴᕕᕋᔭᒃᓴᖅ, ᐊᖏᓂᖏᑦ ᑐᖔᓃᑦᑐᑦ 6.3 mm (ᓲᕐᓗᒃ ᐱᕈᖅᑐᖅ ᓂᕿ ᐲ ᐊᖏᓂᖓ). 

ᒪᑐᔭᐅᓂᖓ ᐊᒻᒪᓗ ᑭᖑᓂᐊᒍᑦ ᒪᑐᔭᐅᓂᖓ 

ᐱᕙᓪᓕᐊᓂᖃᖅᑎᓪᓗᑕ ᑕᒪᐃᓐᓂ ᐱᓕᕆᐊᕐᒥ, ᕚᐸᓐᓛᓐ ᐸᕐᓇᐅᑎᖃᕐᓂᐊᖅᑐᑦ ᐊᐅᓚᑦᑎᓗᑎᓪᓗ ᐋᖅᑭᓱᖅᑕᐅᓯᒪᓂᖃᕐᓗᑎᑦ 

ᐅᑎᖅᑎᑕᐅᒐᔭᕐᓗᓂ ᐊᕙᑎᖓ ᐱᓕᕆᐊᖃᕐᕕᒻᒥ ᐊᑦᑕᓇᙱᑦᑑᓕᖅᑎᑕᐅᓗᓂ ᐊᒻᒪᓗ ᐊᕙᑎᖓ ᖃᓄᐃᓕᓗᐊᖅᓯᒪᙱᓪᓗᒍ. 

ᕚᐸᓐᓛᓐ−ᒃᑯᑦ ᐅᑎᖅᑎᑦᑏᓐᓇᕋᓱᐊᖃᑦᑕᓚᖓᔪᑦ ᐊᕙᑎ ᖃᓄᐃᙱᑦᑎᑕᐅᓇᓱᐊᖃᑦᑕᐃᓐᓇᕐᓗᓂ ᖃᓄᐃᓕᐅᕐᓂᖏᖕᓂᒃ 

ᐅᔭᕋᓐᓂᐊᕐᓂᓕᒫᖏᖕᓂᒃ. ᐃᒡᓗᓕᐅᖅᑕᐅᑲᐃᓐᓇᕆᐊᓖᑦ ᓴᓇᔨᐅᔪᓄᑦ ᓇᔪᒐᖏᑦ ᐲᔭᖅᑕᐅᒐᔭᖅᑐᑦ ᐊᒻᒪᓗ ᐲᖅᑕᐅᓗᑎᑦ 

ᐃᓱᓕᑦᑎᒃᑯᑎᑦ ᐊᑑᑎᖃᕈᓐᓇᕐᓂᖏᑦ. ᐃᔾᔪᖓ ᓄᓇᒥ ᐅᔭᕋᖏᓪᓗ ᐲᔭᕐᕕᐅᔪᑦ, ᐸᒃᑕᖅᑲᐅᓯᒪᔪᑦ, ᐊᖅᑯᑎᓕᐊᕆᔭᐅᑲᐃᓐᓇᖅᓯᒪᔪᑦ 

ᐊᒻᒪᓗ ᐊᓯᖏᑦ ᐸᕝᕕᓴᒃᑕᕕᓃᑦ ᓱᕋᐃᔭᓗᐊᖅᑕᐅᑦᑕᐃᓕᒐᔭᖅᑐᑦ ᓄᓇᖓ ᐲᔭᖅᑕᐃᓕᑎᑕᐅᓗᑎᑦ ᐊᒻᒪᓗ ᐅᑎᖅᑎᑕᐅᒻᒥᓗᑎᑦ 

ᓄᓇᖓ ᐊᑐᖅᑕᐅᔭᕆᐊᖃᕈᓐᓃᕈᓂ. ᐊᕙᑎ ᐅᐊᑦᑎᔭᐅᖏᓐᓇᕋᔭᖅᑐᖅ ᐊᒻᒪᓗ ᐊᑦᑕᓇᖅᑕᐃᓕᒪᑎᑦᑎᒍᓰᑦ ᐅᐊᑦᑎᔭᐅᖏᓐᓇᕐᓗᑎᑦ 

ᑲᒪᒋᔭᐅᔪᓐᓇᕐᓂᓕᒫᖏᑕ ᐊᑯᓂᐅᓂᖏᑦ ᒪᓕᒃᖢᒋᑦ. 

ᓯᕗᓂᒃᓴᒥ ᐱᕙᓪᓕᐊᓂᕆᔭᐅᔪᓐᓇᕋᔭᕐᓂᖓ 

ᑭᖑᓪᓕᖅ ᐱᕙᓪᓕᐊᒍᑎᒋᔭᐅᔪᒪᔪᖅ ᑐᒃᓯᕋᐅᑎ ᐋᖅᑭᓱᖅᑕᐅᓯᒪᕗᖅ ᐋᖅᑭᒃᓱᐃᒍᓐᓇᓕᖁᓪᓗᑕ ᓂᐅᕕᐊᒃᓴᐅᒐᔭᖅᑐᓂᒃ ᐅᔭᕋᓐᓂᐊᕐᓗᑕ 

ᐊᒻᒪᓗ ᐅᓯᔭᐅᓗᑎᑦ ᐅᔭᕋᒃᓴᑦ ᑎᑭᓪᓗᒍ 12 Mtpa ᕿᙳᐊᑎᒍᑦ ᐊᖅᑯᑕᐅᓗᓂ ᐅᐊᖕᓇᒥ ᐊᖅᑯᑎᑯᑖᖓ. ᑖᓐᓇ 18 Mtpa ᑖᒃᑯᑎᒎᓇ 

ᐃᒃᐱᑭᑦᑐᐊᕐᔪᒃᑯᑦ ᑕᐃᑰᓈᕐᓗᑎᑦ ᓂᒋᐊᒍᑦ ᐊᖅᑯᑎᑯᑖᒃᑯᑦ ᐊᖏᖅᑕᐅᓯᒪᔭᕇᕐᒪᑦ. ᐊᕐᕌᒍᑕᒫᑦ ᓴᓇᖃᑦᑕᕐᓂᖏᑕ ᓱᑲᓐᓂᖏᑦ ᐊᒻᒪᓗ 

ᐊᑯᓂᐅᓂᖏᑦ ᐅᔭᕋᓐᓂᐊᕐᕕᑉ ᐊᔾᔨᒌᓐᓂᖃᐅᕋᔭᕐᒪᑦ ᐱᔾᔪᑎᖃᕐᓗᑎᑦ ᓲᕐᓗᒃ ᓂᐅᕕᐊᕆᔭᐅᕙᒃᑐᑦ ᐅᔭᕋᖕᓂᐊᖅᑕᕕᓃᑦ ᐊᑭᖏᑦ, 

ᓴᕕᕋᔭᒃᓴᑦ ᐱᐅᔫᓂᖏᑦ ᐊᒻᒪᓗ ᓂᕆᐅᒋᔭᐅᙱᑦᑐᑦ ᓴᖅᑭᓲᑦ. ᑕᒪᐃᓐᓂ ᐱᓕᕆᐊᖃᕐᕕᐅᔪᑦ ᑕᐃᒪᐃᖕᒪᑦ ᐱᔪᓐᓇᕋᔭᖅᑐᑦ ᓄᐊᑦᑎᓗᑎᑦ 

ᐅᔭᕋᖕᓂᐊᖅᑕᕕᓂᕐᓂᒃ, ᓱᓇᒃᑯᑖᑦ ᑲᒪᒋᔭᐅᑎᓪᓗᒋᑦ ᐊᑐᖅᑕᐅᔭᕆᐊᖃᓲᑦ ᐊᒻᒪᓗ ᐃᖅᑲᓇᐃᔭᖅᑎᓂᒃ. 

ᐊᒻᒪᓗᑦᑕᐅᖅ, ᐊᕕᑦᑐᖅᓯᒪᔪᓂ ᖃᐅᔨᓴᕐᓂᐅᔪᑦ ᐱᔪᓐᓇᑎᑦᑎᓯᒪᕗᖅ ᕚᐸᓐᓛᓐ−ᒃᑯᖕᓂᒃ ᓇᓗᓇᐃᖅᓯᓗᑎᑦ ᐅᔭᕋᓐᓂᐊᕋᒃᓴᒃᑲᓐᓂᕐᓂᒃ 

ᓴᕕᕋᔭᒃᓴᓂᒃ ᓴᖅᑭᓲᑎᑦ, ᒪᓕᑦᑐᒋᑦ ᓄᓇᑉ ᖂᖓ ᖃᐅᔨᓴᖅᑕᐅᓪᓗᓂ, ᐊᔾᔨᖃᐸᓗᒃᑐᓂ ᐱᐅᓂᖅᐹᖑᔪᑦ ᓴᕕᕋᔭᒃᓴᑦ ᓄᓇᒦᑦᑐᑦ ᓈᓴᐅᑎᓕᒃ 

1. ᓈᓴᐅᑎᓕᑦ ᐃᓂᖓ 2 ᐊᒻᒪᓗ ᓈᓴᐅᑎᓂᒃ ᐃᓂᖓ 3 ᐊᑭᐊᓃᑦᑐᖅ ᓈᓴᐅᑎᓕᒃ 1−ᒥ ᐅᔭᕋᓐᓂᐊᕐᕕᒃᓴᒥᒃ ᐊᒻᒪᓗ ᖃᐅᔨᓴᖅᑕᐅᓯᒪᓪᓗᑎᑦ 

(ᑲᐃᕗᖅᑕᐅᓯᒪᔪᑦ) ᐊᓯᖏᑦ ᑕᐃᒪᐃᑕᐅᙱᓂᖅᓴᐅᓯᒪᓪᓗᑎᑦ. ᖃᓂᓐᓂᖓᓄᑦ ᐅᔭᕋᓐᓂᐊᕐᕕᐅᖃᑦᑕᖅᑐᒧᑦ, ᓂᕆᐅᒋᔭᐅᕗᖅ ᑕᒪᒃᑯᐊ 

ᐅᔭᕋᖕᓂᐊᕋᒃᓴᐅᔪᑦ ᐱᕙᓪᓕᐊᒍᑎᒋᔭᐅᒐᔭᖅᑐᑦ ᓯᕗᓂᐊᒍᑦ ᑭᖑᓂᐊᒍᓪᓘᓐᓃᑦ ᐱᔭᐅᓚᐅᖅᑎᓪᓗᒋᑦ ᐅᔭᕋᖕᓂᐊᕋᒃᓴᖃᕐᕕᖓ 

ᓈᓴᐅᑎᓕᒃ 1, ᐊᑐᕐᓗᑎᑦ ᑕᐃᒃᑯᓂᖓᒃᓴᐃᓐᓇᖅ ᐊᔾᔨᖏᖕᓂᒃ ᐱᓕᕆᐊᑉ ᐱᖁᑎᕐᔪᐊᖏᖕᓂᒃ. ᐅᔭᕋᓐᓂᖓᕐᕕᖃᕐᓗᓂ ᐊᒻᒪᓗ 

ᐅᒥᐊᕐᔪᐊᒃᑯᑦ ᐅᓯᓕᖅᓱᐃᕕᖃᕐᓗᓂ ᐅᓯᒍᓐᓇᕐᓗᑎᓪᓗ, ᐊᖅᑯᑎᖃᕐᓗᓂ, ᐊᒻᒪᓗ ᐊᖅᑯᑎᖁᑖᖃᕐᓗᓂ ᐱᖁᑎᕐᔪᐊᓂᒃ 

ᐋᖅᑭᒃᓯᒪᔭᕇᖅᑐᓂᒃ ᓯᕗᓂᒃᓴᒥ ᐱᕙᓪᓕᐊᒍᑎᖃᖅᑎᑦᑎᒍᓐᓇᕋᔭᖅᑐᖅ ᑕᒫᓂ ᐊᕕᑦᑐᖅᓯᒪᔪᒥ. 

ᒪᒃᐱᒐᖅ 7 ᐅᑯᓇᖓᑦ 11 

ᐃᓚᓕᐅᔾᔭᐅᓯᒪᔪᖅ D: ᓄᓇᓕᖕᓂᑦ ᑭᒡᒐᖅᑐᐃᔪᒧᑦ ᐊᐅᓪᓚᕈᑎᖏᓐᓄᑦ ᑐᑭᓯᐅᒪᔾᔪᑏᑦ 

 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᐃᑦᑐᒥᑦ ᑐᑭᓯᒋᐊᕈᑎᖃᖅᑎᑦᑎᓂᕐᒧᑦ ᑲᑎᒪᑎᑦᑎᓂᐊᖅᑐᑦ ᑭᒡᒐᖅᑐᐃᔨᓄᑦ ᐅᓐᓄᖓ ᐊᐃᕐᕆᓕ 

11, 2021 ᐊᑐᐃᓐᓇᕈᕐᓗᒋᑦ ᑭᒡᒐᖅᑐᐃᔩᑦ ᐃᓚᐅᖃᑕᐅᓂᖏᓐᓄᑦ ᐃᓄᓕᒫᓂᑦ ᓈᓚᓐᓂᖃᖅᑎᑦᑎᓂᕐᒧᑦ ᐃᖃᓗᓐᓂ ᐃᐳᕈ 12-21, 

2021.  

 

ᐊᐅᓪᓚᕐᓂᕐᒧᑦ ᓇᓗᓇᐃᔭᐅᑏᑦ 

 

ᓄᓇᓕᖕᓂᑦ ᑭᒡᒐᖅᑐᐃᔪᑦ ᐱᐊᓂᒃᓯᔭᕆᐊᖃᖅᐅᑦ ᐊᑕᔪᓂᒃ ᑕᑕᑎᕆᐊᓕᖕᓂᒃ ᐊᒻᒪᓗ ᑐᓂᓗᓂᔾᔪᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᖃᕆᑕᐅᔭᒃᑯᑦ info@nirb.ca ᐅᕝᕙᓘᓐᓃᑦ ᓱᒃᑲᔪᒃᑯᑦ ᐅᕗᖓ (867) 983-2594 ᒫᔾᔨ 26, 2021−ᖑᓚᐅᙱᑎᓪᓗᒍ: 

 

1. ᓄᓇᓕᖕᓂᑦ ᑭᒡᒐᖅᑐᐃᔪᒧᑦ ᑐᑭᓯᐅᒪᔾᔪᑎᓄᑦ ᑕᑕᑎᕆᐊᓕᒃ (ᐊᑕᔪᖅ ᐃᓚᓕᐅᔾᔭᐅᓯᒪᔪᖅ B). 

2. ᐊᑎᓕᐅᖅᓯᒪᔪᖅ ᐊᐅᓪᓚᕐᓂᕐᒧᑦ ᐊᖏᕈᑎ (ᐊᑕᔪᖅ ᐃᓚᓕᐅᔾᔭᐅᓯᒪᔪᖅ E). 

3. ᑮᓇᐅᔭᒃᑯᕕᖕᒥᑦ ᑐᓴᐅᒪᔾᔪᑏᑦ (ᐊᑕᔪᖅ ᐃᓚᓕᐅᔾᔭᐅᓯᒪᔪᖅ F). 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐋᖅᑭᔅᓯᓂᐊᖅᑐᑦ ᓄᓇᓕᒻᒧᑦ ᑭᒡᒐᖅᑐᐃᔨᓂᑦ ᐊᐅᓪᓚᕐᓂᖏᓐᓄᑦ ᐃᖃᓗᓐᓄᑦ, ᑎᑭᓛᖅᑐᑦ 

ᐅᓇᐅᑎᓪᓗᒍ ᐅᕝᕙᓘᓐᓃᑦ ᓯᕗᓂᐊᒍᑦ ᐊᐃᕐᕆᓕ 11, 2021 ᐊᒻᒪ ᐅᑎᕐᓗᑎ ᓄᓇᓕᖏᓐᓄᑦ ᐅᕙᓂ ᐊᐃᕐᕆᓕ 22, 2021, 

ᐅᕝᕙᓘᓐᓃᑦ ᖃᖓᑕᓲᖃᕐᓇᐅᓂᖏᓐᓄᑦ ᐱᔪᓐᓇᑎᑦᑎᔪᓄᑦ (ᓇᓗᓇᐃᖅᑕᐅᔭᕆᐊᓕᒃ). ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐸᕐᓇᒃᓯᒪᕗᑦ ᑲᒪᒋᔭᖃᕐᓗᑎᒃ ᐊᒻᒪᓗ ᐋᖅᑭᒃᓱᐃᓗᑎᒃ ᐊᑕᖏᓗᒃᑖᕐᓗᒋᑦ ᖃᖓᑕᓲᒃᑯᑦ ᐊᐅᓪᓚᕐᓂᕐᓂᒃ ᐊᑐᕐᓗᑎᒃ ᑎᒃᒥᓲᖃᕐᓇᓂᒃ 

ᐋᖅᑭᒃᑕᐅᓯᒪᔪᓂᒃ ᐊᒻᒪᓗ ᖃᐅᔨᒃᑲᐃᓛᖅᑐᑦ ᑎᑎᕋᕐᑯᔅᓯᓐᓂᒃ ᐊᒻᒪᓗ ᓂᕈᐊᑕᐅᓯᒪᔪᓂᒃ ᑭᒡᒐᖅᑐᐃᔨᒃᓴᓂᒃ ᐊᐅᓪᓚᕈᑏᑦ 

ᐋᖅᑭᒃᑕᐅᕌᓂᒃᓯᒪᓕᖅᐸᑕ. ᐊᑏ ᐅᔾᔨᕈᓱᒋᑦ ᐃᒪᐃᖅᑳᖅᑎᓐᓇᒋᑦ ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐊᐅᓪᓚᕐᓂᑐᐃᓐᓇᕐᓄᑦ ᐅᕝᕙᓘᓐᓃᑦ ᑐᔪᕐᒥᔾᔪᑎᓂᒃ ᐋᖅᑭᒃᓱᐃᓚᐅᖅᑎᓐᓇᒋᑦ, ᑭᒡᒐᖅᑐᐃᔨ ᐊᑎᓕᐅᕆᐊᓕᒃ ᐊᐅᓪᓚᕐᓂᕐᒧᑦ 

ᐊᖏᕈᒻᒥᒃ ᐊᒻᒪᓗ ᑕᑕᑎᕐᓗᒍ ᓄᓇᓕᖕᓂᑦ ᑭᒡᒐᖅᑐᐃᔪᒧᑦ ᑐᑭᓯᐅᒪᔾᔪᑎᓄᑦ ᑕᑕᑎᕆᐊᓕᖕᓂᒃ ᐊᒻᒪᓗ ᑮᓇᐅᔭᒃᑯᕕᖕᒥᑦ ᑐᓴᐅᒪᔾᔪᑏᑦ 

(ᐃᓚᓕᐅᔾᔭᐅᓯᒪᔪᖅ B, E ᐊᒻᒪᓗ F). ᑐᑭᓯᐅᒪᔾᔪᑏᑦ ᑐᓂᔭᐅᓯᒪᔪᑦ ᑕᑕᑎᕆᐊᓕᖕᓂᑦ ᑲᙳᒋᔭᐅᒻᒪᕆᖕᓂᐊᖅᐳᑦ ᐊᒻᒪᓗ 

ᑕᑯᑎᑕᐅᔪᓐᓇᙱᓪᓗᑎᒃ ᐱᖓᔪᒋᔭᐅᔪᒧᑦ ᑎᒥᐅᔪᓄᑦ. ᖃᓄᖅ ᐅᖃᕐᕕᐅᔪᓐᓇᕐᒪᖔᑦ ᑐᑭᓯᐅᒪᔾᔪᑏᑦ ᑐᓂᔭᐅᔪᑦ ᐊᑐᖅᑕᐅᓂᐊᖅᑐᑦ 

ᑭᓯᐊᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᑐᐊᕕᕐᓇᖅᑐᖃᑲᓪᓚᖕᓂᖅᐸᑦ. ᑭᒡᒐᖅᑐᐃᔪᖅ ᒪᒃᑯᒃᑯᓂ ᑐᖓᓂ 19 

ᐅᑭᐅᖃᕐᓗᓂ, ᑕᑕᑎᕆᐊᓕᒃ ᐊᑎᓕᐅᖅᑕᐅᓯᒪᔭᕆᐊᓕᒃ ᐊᖏᔪᖅᑳᖓᑕ ᐅᕝᕙᓘᓐᓃᑦ ᑲᒪᔨᖓᑕ ᖃᖓᑕᔾᔪᑏᑦ 

ᐋᖅᑭᒃᓱᖅᑕᐅᓚᐅᖅᑳᖅᑎᓐᓇᒋᑦ. 

 

ᖃᐅᔨᒪᔭᕆᐊᓕᒃ: ᐊᐅᓪᓚᕈᑏᑦ ᐋᖅᑭᒃᑕᐅᔭᕇᖅᐸᑕ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᓯᔾᔨᖅᓯᔪᓐᓇᖏᒻᒪᑕ 

ᐋᖅᑭᒃᑕᐅᓯᒪᔪᓂᒃ ᖃᖓᑕᔾᔪᑎᓂᒃ.  

 

ᑲᑎᒪᔾᔪᓯᐊᑦ, ᓂᕆᔾᔪᑏᑦ ᐊᒻᒪᓗ ᑐᔪᕐᒥᔾᔪᑏᑦ 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓴᓂᕐᕙᐃᑎᑦᑎᓯᒪᔪᑦ ᑐᔪᕐᒥᓂᕐᒧᑦ ᐃᖃᓗᖕᓂᑦ ᐊᑐᖅᑕᐅᖁᓪᓗᒋᑦ ᐃᓚᐅᔪᓄᑦ ᓄᓇᓕᖕᓂᑦ 

ᑭᒡᒐᖅᑐᐃᔨᒃᓴᓄᑦ ᑕᐃᑲᓂ ᑭᒃᑯᓕᒫᓄᑦ ᓈᓚᖕᓂᖃᖅᑎᑦᑎᓂᐊᖅᑎᓪᓗᒋᑦ ᐊᒻᒪᓗ ᑐᓂᓯᖃᑦᑕᕐᓂᐊᖅᑐᑦ ᑭᒡᒐᖅᑐᐃᔨᒃᓴᓂᒃ ᑎᑭᓯᒪᔪᓂᒃ 

ᐃᓚᐅᖁᓪᓗᒋᑦ ᑲᑎᒪᓂᕐᓂᑦ ᓯᒃᑭᓂᒃ ᖃᐅᑕᒫᑦ ᓂᕆᔾᔪᑎᒃᓴᖏᓐᓄᑦ ᐊᑭᓕᖅᑕᐅᖁᓪᓗᒋᑦ ᓂᕆᔾᔪᑎᖏᑦ ᐊᒻᒪᓗ ᐊᓯᖏᑦ 

ᐊᑭᓕᖅᑕᐅᔭᕆᐊᖃᖃᑦᑕᖅᑐᑦ ᐱᓕᕆᑎᓪᓗᒋᑦ ᑲᑎᒪᓂᕐᓂᑦ. ᓂᕆᔾᔪᑏᑦ ᑐᙵᕕᖃᕐᓂᐊᖅᑐᑦ ᑕᐃᒪᐃᒐᔪᒃᑐᓂᒃ ᒐᕙᒪᒃᑯᑦ ᐊᑭᖏᓐᓂᒃ. 

ᑲᑎᒪᔩᑦ ᑕᓂᓯᔪᐃᓐᓇᐅᓂᐊᖅᑐᑦ ᐊᑐᓂ ᓄᓇᖅᑲᑎᒋᙱᑕᒥᖕᓂᒃ ᑭᒡᒐᖅᑐᐃᔪᓂᒃ ᓂᕆᔾᔪᑎᒃᓴᖏᓐᓂᒃ ᓯᒃᑭᒥᒃ ᑲᑎᒪᑎᓪᓗᒋᑦ 

ᐅᓐᓄᒃᓴᒃᑯᑦ ᓄᖅᑲᖓᓚᐅᑲᒃᑎᓪᓗᒋᑦ. ᐃᓚᐅᔪᑦ ᐊᑎᓕᐅᕆᐊᖃᖃᑦᑕᕐᓂᐊᖅᑐᑦ ᐃᓚᐅᓂᖏᓐᓄᑦ ᑕᑕᑎᕆᐊᓕᖕᓂᒃ ᐅᓪᓛᒃᑯᑦ ᐊᒻᒪᓗ 

ᐅᓐᓄᒃᓴᒃᑯᑦ ᑲᑎᒪᓂᕐᓄᑦ ᐊᑐᓂ ᐅᓪᓗᖅ ᑕᒪᑐᒧᖓ ᑭᒃᑯᓕᒫᓂᒃ ᓈᓚᖕᓂᖃᖅᑎᑦᑎᑎᓪᓗᒋᑦ ᐊᒻᒪᓗ ᓂᕆᔾᔪᑎᒃᓴᖏᓐᓄᑦ ᐊᑭᓕᐅᑦ 

ᑐᓂᔭᐅᓂᐊᖅᑐᖅ ᑭᓯᐊᓂ ᑭᒡᒐᖅᑐᐃᔨᐅᓂᐊᖅᑐᖅ ᓇᓗᓇᐃᖅᓯᒍᓂ ᑕᐃᑲᓃᓐᓂᕐᒥᒃᓂᒃ.  

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑕᐃᒪᐃᑦᑐᓐᓇᙱᑦᑐᑦ ᑐᓂᓯᓗᑎᒃ ᑲᑎᒪᔾᔪᓯᐊᓂᒃ ᐃᓚᐅᔪᓄᑦ. ᓈᒻᒪᙱᒻᒪᑦ ᐱᓕᕆᕝᕕᐅᔪᖅ 

ᐃᓄᐃᑦ ᒐᕙᒪᖏᓐᓄᑦ, ᓱᕐᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ, ᑮᓇᐅᔭᖅᑖᖅᑎᑦᑎᓗᑎᒃ ᑭᒡᒐᖅᑐᐃᔪᓄᑦ ᐃᓚᐅᔪᓄᑦ 

ᓈᓚᖕᓂᖅᑕᖃᕆᐊᖃᖅᑎᓪᓗᒍ ᐱᕙᓪᓕᐊᓂᕐᒥᑦ. ᐃᓱᒪᓕᐅᕈᑕᐅᔪᑦ ᑐᓂᓯᓂᕐᒧᑦ ᑲᑎᒪᔾᔪᓯᐊᓂᒃ ᐃᓚᔪᒧᑦ ᑕᐃᒪᐃᑎᑕᐅᔪᓐᓇᖅᑐᑦ 

ᐃᓚᐅᔫᑉ ᑭᒡᒐᖅᑐᖅᑕᖏᑕ ᑎᒥᖏᓐᓂᒃ, ᐊᒻᒪᓗ ᐅᑯᓇᙵᐅᒋᑦᑐᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ. 

ᐃᓚᓕᐅᔾᔭᐅᓯᒪᔪᖅ E: ᐊᐅᓪᓚᕐᓂᕐᒧᑦ ᐊᖏᕈᑎ 

ᑕᐃᒪᐃᑐᐃᓐᓇᕆᐊᖃᕐᓂᕐᒧᑦ ᐊᖅᑕᕐᓇᖅᑐᓄᑦ, ᑐᓂᓯᓂᖅ ᐸᓯᔭᒃᓴᐅᔪᓐᓇᕐᓂᕐᒧᑦ, ᑐᓂᓯᓂᖅ ᐱᔪᓐᓇᐅᑎᓂᒃ ᐊᒻᒪᓗ ᐊᓯᐅᔨᔭᒧᑦ 

ᐊᑭᓕᖅᑕᐅᔪᓐᓇᐅᑎ (“ᐊᖏᕈᑎ”) 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (“NIRB”) ᑐᔅᓯᕋᖅᓯᒪᔪᑦ ᐊᐅᓪᓚᕐᓗᖓ ᐅᕙᓐᖓᑦ                                  ᐅᕗᖓ ᐃᖃᓗᐃᑦ 

ᐅᓇᐅᑎᓪᓗᒍ ᐅᕝᕙᓘᓐᓃᑦ ᖃᓂᒋᔭᖓᓂ ᐊᐃᕐᕆᓕ 11, 2021 ᐅᑎᖅᑐᑎ ᐅᕗ                                     ᒪᑐᑎᓪᓗᒍ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑲᑎᒪᓂᖓ. ᐅᓇᐅᑎᓪᓗᒍ ᐅᕝᕙᓘᓐᓃᑦ ᖃᓂᒋᔭᖓᓂ ᐊᐃᕐᕆᓕ 22, 2021.  

ᐊᑎᓕᐅᓂᖅ ᓇᓗᓇᐃᔭᐃᕆᕗᖅ ᐅᕙᖓ ᖃᐅᔨᕗᖓ ᐃᒻᒥᓂᒃ ᐃᓱᒪᓕᐅᖅᖢᖓ ᐊᐅᓪᓚᕈᒪᕗᖓ ᑐᙵᕕᖃᖅᖢᑎᒃ ᐅᑯᓂᖓ 

ᑐᓴᐅᒪᔾᔪᑎᓂᒃ, ᒪᓕᒋᐊᓕᖕᓂᒃ ᐊᒻᒪᓗ ᐊᑦᑕᕐᓇᕈᑎᓂᒃ: 

ᑐᑭᖏᑦ 

“ᐊᐅᓪᓚᕐᓂᖅ” ᐃᓚᐅᔪᑦ: 

1. ᖃᖓᑕᓂᖅ ᑕᐃᑲᙳ ᐊᒻᒪᓗ ᑕᐅᑯᖓ ᐊᖏᕐᕋᕐᓄᑦ ᓄᓇᓕᖕᒧᑦ (ᑭᓯᐊᓂ ᓇᓗᓇᐃᖅᑕᐅᓯᒪᒃᐸᑦ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ) 

2. ᑐᔪᕐᒥᔾᔪᑏᑦ ᑐᙵᔪᑦ ᐃᓄᖕᓂᑦ ᑐᔪᕐᒥᓗᑎᑦ (ᑭᓯᐊᓂ ᓇᓗᓇᐃᖅᑕᐅᓯᒪᒃᐸᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓂᖅ) 

3. ᓂᕆᔾᔪᑏᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑭᖑᕙᓯᒃᑐᓂᒃ ᐊᓯᔾᔨᖅᑎᕆᔾᔮᙱᑦᑐᑦ ᖃᖓᑦᑕᐅᑎᓄᑦ ᐅᕝᕙᓘᓐᓃᑦ 

ᑐᔪᕐᒥᔾᔪᑎᓄᑦ, ᐅᕝᕙᓘᓐᓃᑦ ᐊᑭᓕᖅᓯᔾᔮᙱᑦᑐᑦ ᕿᒪᒃᑕᐅᓂᕐᒧᑦ ᐊᒃᑐᐊᔪᓄᑦ ᐊᑭᓕᒐᒃᓴᓂᒃ. 

ᑕᐃᒪᐃᑐᐃᓐᓇᕆᐊᓖᑦ ᐊᑦᑕᕐᓇᖅᑐᑦ 

ᐊᑎᓕᐅᓂᖅ ᓇᓗᓇᐃᔭᐃᕆᕗᖅ ᐅᕙᖓ ᖃᐅᔨᕗᖓ ᐃᒻᒥᓂᒃ ᖃᐅᔨᒪᓪᓗᖓ ᐊᐅᓪᓚᕐᓂᖅ ᐃᓚᐅᑎᑦᑎᖕᒪᑦ ᐊᖏᖅᓯᒪᓂᕐᒥᒃ ᐱᔪᒪᔪᒧᑦ 

ᐊᒻᒪᓗ ᐊᓯᖏᓐᓄᑦ ᐊᑦᑕᕐᓇᕈᓐᓇᕐᓃᑦ, ᐊᑦᑕᕐᓇᖅᑐᑦ ᐊᒻᒪᓗ ᐊᑦᑕᕐᓇᑐᐃᓐᓇᕆᐊᓖᑦ ᐊᒃᑐᐊᔪᑦ ᐊᐅᓪᓚᕐᓂᕐᒧᑦ, ᐃᓚᐅᓪᓗᑎᒃ, ᑭᓯᐊᓂ 

ᑭᒡᓕᒋᖏᑕᖏᑦ ᐅᑯᐊ: 

1. ᐋᓐᓂᕐᓂᖅ ᐅᕝᕙᓘᓐᓃᑦ ᑐᖁᓂᖅ ᐅᕙᖓ ᐅᓚᐅᑎᓪᓗᖓ ᐊᐅᓪᓚᖅᑐᓂᑦ; 

2. ᐊᓯᐅᔨᓂᖅ ᐅᕝᕙᓘᓐᓃᑦ ᓱᕋᒃᑕᐅᓂᖓ ᕿᔪᖁᑎᒪ ᐃᑦᑎᕐᕕᖕᒪ; 

3. ᑭᖑᒪᓯᖕᓂᖓ ᐅᐸᒐᓱᒃᑕᒪ ᓇᓕᐊᒃᑯᑐᐃᓐᓇᖅ ᖃᖓᑕᓂᕐᓂ(ᑦ); 

4. ᓇᖕᒥᓂᖅ ᖃᓄᐃᓐᓂᕆᔭᓐᓂᒃ ᐅᕝᕙᓘᓐᓃᑦ ᑲᒪᑦᑎᐊᖏᓐᓂᓐᓂᒃ; ᐊᒻᒪᓗ 

5. ᐊᒃᑐᐃᓂᖅ ᐱᖁᑎᓂᒃ, ᐊᒻᒪᓗ ᐃᖅᑲᓇᐃᔭᖅᑎᓂᒃ ᑐᓐᓂᕆᔪᓂᒃ ᐊᐅᓪᓚᕐᓂᕐᒧᑦ. 

ᐊᑎᓕᐅᕐᓗᒍ ᑖᓐᓇ ᐊᖏᕈᑎ ᐅᕙᖓ ᐊᖏᖅᐳᖓ ᑕᒪᒃᑯᓗᖓ ᐊᑦᑕᕐᓇᕈᓐᓇᖅᑐᑦ ᐊᒻᒪᓗ ᐊᑕᖏᕐᓗᒋᑦ ᖃᓄᐃᑦᑐᓐᓇᖅᑐᑦ 

ᒪᓕᒍᓐᓇᖅᑐᑦ ᑕᐃᒃᑯᓂᖓ (ᐃᓚᐅᑐᐃᓐᓇᕆᐊᓕᒃ ᑭᒡᓕᖃᙱᓪᓗᑎᒃ, ᐋᓐᓂᕐᓂᖅ ᐊᒻᒪᓗ ᑐᖁ). 
 

ᑐᓂᓯᓂᖅ ᐸᓯᔭᒃᓴᐅᔪᓐᓇᕐᓂᕐᒧᑦ, ᑐᓂᓯᓂᖅ ᐱᔪᓐᓇᐅᑎᓂᒃ ᐊᒻᒪᓗ ᐊᓯᐅᔨᔭᒧᑦ ᐊᑭᓕᖅᑕᐅᔪᓐᓇᐅᑎ 

ᐃᓱᒪᒋᓪᓗᒋᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᔪᑦ ᐅᕙᓐᓂᒃ ᐊᐅᓪᓚᕐᓂᕐᒥᒃ ᐊᑭᖃᙱᖅᑐᒥᒃ, ᐅᕙᖓ ᐊᖏᖅᐳᖓ 

ᐅᑯᓄᖓ: 

1. ᑐᓂᓪᓗᒋᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᓄᑐᐃᓐᓇ ᐊᒻᒪᓗ ᐊᑕᖏᖅᖢᒋᑦ ᐸᓯᔭᒃᓴᐅᔪᓐᓇᕐᓂᕐᒧᑦ ᐊᓯᓂᕐᓄᑦ, 

ᓱᕋᐃᓂᕐᓄᑦ (ᐃᓚᐅᓪᓗᓂ ᑭᒡᓕᖃᙱᖢᓂ ᐊᒃᑐᐊᔪᒥᒃ, ᐊᒃᑐᐊᙱᑦᑐᒥᒃ, ᑕᐃᒫᑐᐃᓐᓇᖅ, ᓇᓗᓇᐃᔭᖅᓯᒪᓪᓚᕆᒃᑐᒥᒃ 

ᐊᒻᒪᓗ ᑕᐃᒪᐃᓐᓂᖓᓄᑦ ᓱᕋᒃᑐᑦ) ᐊᑭᓕᒃᓴᐃᑦ ᐅᕝᕙᓘᓐᓃᑦ ᐋᓐᓂᕐᓃᑦ (ᐃᓚᐅᓪᓗᓂ ᑐᖁ) ᐅᕙᓐᓂᒃ ᐊᒃᑐᐃᑐᐃᓐᓇᕆᐊᓖᑦ 

ᐊᐅᓪᓚᕐᓂᓐᓄᑦ, ᐱᔾᔪᑎᖃᕐᓗᑎᒃ ᖃᓄᑐᐃᓐᓇᖅ.  

2. ᑐᓂᓯᓂᖅ ᑭᓱᑐᐃᓐᓇᕐᒧᑦ ᐊᒻᒪᓗ ᐊᑕᖏᖅᖢᒋᑦ ᐱᔪᓐᓇᐅᑎᓂᒃ ᐅᕙᓐᕗᑦ ᑕᐃᒪᐃᑐᐃᓐᓇᕆᐊᓖᑦ ᐅᕝᕙᓘᓐᓃᑦ ᓯᕗᓂᒃᓴᓐᓂᑦ 

ᑕᐃᒪᐃᑐᐃᓐᓇᕆᐊᓖᑦ, ᖃᓄᑐᐃᓐᓇᖅ ᓴᖅᑭᓪᓗᑎᒃ, ᐸᓯᒃᖠᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᒃ ᐊᒃᑐᐊᔪᑦ 

ᐊᐅᓪᓚᕐᓂᓐᓄᑦ. 

3. ᐃᓕᓴᕆᔭᕙᒃᑲ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐸᓯᔭᒃᓴᐅᙱᒻᒪᑕ ᐊᑭᓕᒐᒃᓴᓄᑦ ᐊᒃᑐᐊᔪᓄᑦ ᐊᐅᓪᓚᖏᓐᓂᕐᒧᑦ, 

ᐊᓯᔾᔨᖅᑐᓄᑦ ᖃᖓᑕᓲᑦ ᖃᖓᑕᖃᑦᑕᕐᓂᖏᓐᓄᑦ (ᑭᓯᐊᓂ ᐱᒋᐊᖅᑕᐅᒃᐸᑕ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ), 

ᐅᕝᕙᓘᓐᓃᑦ ᐊᓯᖏᓐᓂᒃ ᓇᓗᓇᐃᖅᑕᐅᓯᒪᔪᓂᒃ ᓯᓚᑖᓃᒃᑯᓂ ᓇᓗᐃᔭᖅᑕᐅᓯᒪᔪᓂᒃ ᐊᐅᓪᓚᕈᑎᒃᓴᓂᒃ. 

4. ᑲᑉᐱᐊᓇᙱᓐᓂᕋᕐᓗᒋᑦ ᐊᒻᒪᓗ ᐸᓯᔭᒃᓴᐅᙱᓐᓂᕋᕐᓗᒋᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑭᓱᑐᐃᓐᓇᕐᓂᒃ 

ᐸᓯᔭᒃᓴᐅᔪᓐᓇᕐᓂᓕᒫᓄᑦ, ᐃᓚᐅᓪᓗᑎᒃ ᒪᓕᖓᕐᓄᑦ ᐊᑭᓕᕆᐊᓖᑦ (ᒪᓕᒐᓕᕆᔩᑦ ᐊᒻᒪᓗ ᓇᖕᒥᓂᖅ ᐱᓕᕆᖃᑎᖃᕐᓃᑦ) 

ᐊᒻᒪᓗ ᐃᖅᑲᖅᑐᐃᕝᕕᒃᑯᑦ ᐊᑭᓕᒐᒃᓴᐃᑦ, ᑕᒪᐃᓐᓇᕐᓄᑦ ᐱᖁᑎᓄᑦ ᓱᕋᒃᓯᓃᑦ ᐅᕝᕙᓘᓐᓃᑦ ᓇᖕᒥᓂᖅ ᐊᓐᓂᕐᓃᑦ ᐅᕙᓐᓄᑦ 

ᐅᕝᕙᓘᓐᓃᑦ ᐱᖓᔪᒋᔭᐅᔪᖅ ᐃᓚᐅᒧᖅ, ᑕᐃᒪᐃᑦᑐᖅ ᐊᐅᓪᓚᕐᓂᓐᓄᑦ. 

5. ᐊᖏᒃᑲᓐᓂᖅᐳᖓ ᐊᑕᖏᓗᒃᑖᖅᖢᖏᑦ ᒪᓕᒋᐊᓖᑦ ᑕᕝᕙᓂ ᐊᖏᕈᑎᒥᑦ ᐊᖏᖅᓯᒪᔭᒃᑲ ᓯᖁᒥᑦᑕᕆᐊᖃᙱᑕᖏᑦ ᐅᕙᖓ, 

ᑭᖑᕚᕐᒪ, ᑎᑎᖅᑭᕆᔨᒪ, ᑲᒪᔨᒪ, ᐊᓂᒍᐃᑎᑦᑎᑦᑎᐊᖅᑎᒪ, ᑎᓕᓯᒪᔭᕐᒪ, ᖃᑕᙳᑎᒪ ᐊᒻᒪᓗ ᑭᒡᒐᖅᑐᐃᔨᒪ. ᑕᕝᕙᓂ 

ᐊᖏᕈᑎᒥᑦ ᓇᓗᓇᐃᖅᑕᐅᓯᒪᔪᖅ “ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)” ᑐᑭᖃᖅᐅᖅ ᐊᒻᒪᓗ ᐃᓚᐅᓪᓗᑎᒃ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ, ᑲᑎᙵᓪᓗᑎ ᐱᔨᖏᑦ, ᑲᑎᒪᔨᖏᑦ, ᐃᖅᑲᓇᐃᔭᖅᑎᖏᑦ, ᑲᑎᒪᔨᖏᑕ ᐃᓚᖏᑦ, 

ᐱᓕᕆᔨᖏᑦ ᐊᒻᒪᓗ ᐊᓂᒍᐃᑎᑦᑎᑦᑎᐊᖅᑐᑦ ᐊᒻᒪᓗ ᑎᓕᓯᓃᑦ ᑕᐃᔭᐅᓯᒪᔪᑦ. 

6. ᑖᓐᓇ ᐊᖏᖁᑎ ᐊᐅᓚᑕᐅᓂᐊᖅᑐᖅ ᐊᒃᑐᐅᔪᓕᒫᓂᒃ, ᐊᒻᒪᓗ ᑐᑭᓕᐅᖅᑕᐅᓯᒪᔪᓂᒃ ᒪᓕᒃᑐᓂᒃ, ᒪᓕᒐᕐᓂᒃ ᓄᓇᕘᒥᑦ. 

ᑕᒪᑐᒧᖓ ᐊᖏᕈᑎᒧᐊᖅᐸᓪᓕᐊᑎᓪᓗᖓ, ᑭᐅᔾᔪᑎᖃᔾᔮᖏᑦᑐᖓ ᐅᖃᐅᓯᒃᑯᑦ, ᑎᑎᖅᑲᑎᒍᑦ ᐅᕝᕙᓘᓐᓃᖅ ᐊᓯᐊᒍᑦ ᑐᑭᓯᓂᕐᒥᑦ 

ᐅᕝᕙᓘᓐᓃᖅ ᑕᐃᒪᐃᓛᖁᔭᐅᔪᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ.  

ᓱᓕᕆᕋᖅᐳᖓ ᐅᖃᓕᒫᖅᓯᒪᒐᒃᑯ ᑎᑎᖅᑲᖅ (ᐅᕝᕙᓘᓐᓃᑦ ᐃᓄᒃᑎᑑᓕᖅᑕᐅᓯᒪᓂᖓ) ᐊᒻᒪᓗ ᑐᑭᓯᑦᑎᐊᖢᖓ ᐃᓗᓕᖏᓐᓂᒃ ᐊᒻᒪᓗ 

ᐊᖏᖅᐳᖓ ᐊᑎᓕᐅᕋᒃᑯ ᑖᓐᓇ ᑎᑎᖅᑲᖅ ᓇᖕᒥᓂᖅ ᐱᔪᒪᓂᓐᓄᑦ. 
 

ᐊᑎᓕᐅᖅᑕᐅᔪᖅ ᐅᓇᐅᑎᓪᓗᒍ ________ ᐅᓪᓗᖓ ____________, 20___  

 (ᐅᓪᓗᖅ) (ᑕᖅᑭᖅ) 

 

ᐊᑎᖓ: ____________________________(ᑎᑎᕋᕐᓗᒍ) ᐊᑎᓕᐅᕐᕕᒃ: ___________________________________ 

ᐃᓚᓕᐅᔾᔭᐅᓯᒪᔪᖅ F: ᑮᓇᐅᔭᒃᑯᕕᖕᒥᑦ ᑐᓴᐅᒪᔾᔪᑏᑦ 

 

ᐅᕙᖓ ᑐᓂᓯᔪᖓ ᑮᓇᐅᔭᒃᑯᕕᖕᒥᑦ ᑐᓴᐅᒪᔾᔪᑎᓂᒃ ᑖᒃᑯᓄᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ (NIRB) ᐱᔾᔪᑕᐅᓪᓗᑎᒃ 

ᓂᕆᔾᔪᑎᓄᑦ ᐊᑭᓕᐅᑎᓄᑦ ᐅᑎᖅᑎᑦᑎᔾᔪᑏᑦ. 

 

ᐅᕙᖓ ᓇᓗᓇᐃᖅᓯᔪᖓ ᐊᑕᖏᖅᖢᒋᑦ ᑐᓴᐅᒪᔾᔪᑏᑦ ᑐᓂᔭᒃᑲ ᑕᒻᒪᖅᓯᒪᙱᓐᓂᖏᓐᓂᒃ, ᐊᒻᒪᓗ ᐊᑭᓕᐅᑕᐅᔪᑦ ᐅᑎᖅᑎᑕᐅᔪᓐᓇᖅᑐᑦ 

ᑮᓇᐅᔭᒃᑯᕕᖃᕐᕕᖕᒧᑦ ᑐᓂᔭᓐᓄᑦ. 

 

 

ᑮᓇᐅᔭᒃᑯᕕᐅᑉ ᓇᓗᓇᐃᒃᑯᑖᑕ ᓇᐃᓴᐅᑖ: ____________________________________________ 

ᑮᓇᐅᔭᒃᑯᕕᐅᑉ ᐃᒡᓗᕐᔪᐊᖓᑕ ᓇᐃᓴᐅᑖ: _____________________________________________ 

ᑮᓇᐅᔭᒃᑯᕕᐅᑉ ᓇᐃᓴᐅᑎᖓ: ______________________________________________________ 

 

 

ᐊᑐᖅᑕᐅᖔᕈᓐᓇᖅᑐᖅ, ᓯᒃᑭᒃᓴᖁᑎᖕᓂᒃ ᐊᑦᑕᑕᖅᑎᑦᑎᓗᑎᒃ ᑕᕝᕗᖓ ᒪᒃᐱᒐᕐᒧᑦ ᑖᒃᑯᓄᖓ ᓂᕆᔾᔪᑎᓄᑦ ᐊᑭᓕᐅᑕᐅᔪᓄᑦ 

ᐅᑎᖅᑎᑦᑎᔾᔪᑎᓄᑦ ᓂᕆᔾᔪᑎᓄᑦ ᐊᑭᓕᐅᑕᐅᔪᓄᑦ ᑭᓯᐊᓂ. 

ᐃᓚᓕᐅᔾᔭᐅᓯᒪᔪᖅ G – ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᓄᕙᒡᔪᐊᕐᓇᖅ-19 ᐸᐅᕐᓇᐅᑎᖏᑦ 
 



 

V2 ᐋᒍᔅᑎ 21, 2020 
 

 

ᐃᓄᓕᒫᓂᑦ ᑲᑎᒪᑎᑦᑎᓂᖅ ᐊᓂᖅᑎᕆᔭᑦᑎᓐᓅᕈᓂ ᐊᐅᓚᑦᑎᑦᑎᔪᑎᒧ ᐸᕐᓇᐅᑎ 
 

ᐊᑎᓕᐅᕐᓂᕐᒧ ᒪᓕᒋᐊᓖᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᐋᖅᑭᐅᒪᑎᑦᑎᓂᐊᖅᑐᖅ ᑭᐳᒥ ᐊᑎᓕᐅᕐᕕᖕᒥ ᐃᓚᐅᔪᓕᒫᓄᑦ 

ᐃᓯᖅᑐᓄᑦ ᑲᑎᒪᕝᕕᖕᒧ ᐊᑎᓕᐅᕐᓗᑎᒃ ᐊᑎᖓᓂ ᐊᒻᒪᓗ ᐅᖄᓚᐅᑎᖓᑕ ᓈᓴᐅᑎᖓᓂ. ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ (NIRB)−ᒃᑯᑦ ᓴᓇᔨᖓ ᑖᔅᓱᒥᖓ ᑭᐳᒥ ᑲᒪᔪᒥ ᓴᐳᒻᒥᔾᔪᑎᒥ  ᐃᒐᓛᖃᖅᑐᒥ ᐊᑐᕐᓂᐊᖅᑐᖅ ᐃᓚᐅᔪᓂ 

ᐃᓯᖅᐸᓪᓕᐊᔪᓂ ᓴᐳᑎᔭᐅᖁᓪᓗᒍ. ᑖᓐᓇ ᐃᓂᖅᑕᐅᔪᓐᓇᖏᒃᑯᓂ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

(NIRB)−ᒃᑯᑦ ᓴᓇᔨᖓ ᐱᑕᖃᕆᐊᖃᖅᑎᑕᐅᓂᐊᖅᑐᖅ ᑮᓇᑉᐸᖕᒥ ᑕᓗᐊᕐᒥ ᐊᑐᕐᓗᓂ.  

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᓴᓇᔨᖓ ᓇᓚᐅᑦᑎᑎᐊᖅᓯᒪᔪᒥ ᓈᓴᐃᔨᒪᓂᐊᖅᑐᖅ 

ᐃᓚᐅᖃᑕᐅᔪᓂᒃ ᑲᑎᒪᕕᐅᓂᐊᖅᑑᑉ ᐃᓗᐊᓃᑦᑐᑦ ᐃᓄᒋᐊᒍᓐᓇᕐᓂᖏᓐᓂ ᖄᖏᖅᓯᖏᒃᑲᓗᐊᕐᒪᖔ ᖃᐅᔨᓴᕐᓗᓂ. 

ᐃᓯᕐᓂᖅ ᐊᔪᖅᑎᑕᐅᓂᐊᖅᑐᖅ ᐃᓄᒋᐊᒍᓐᓇᕐᓂᖓᑕ ᑐᕌᒐᖓ ᑎᑭᑕᐅᒍᓂ.  

 

ᐃᓚᐅᔪᑦ ᐊᑎᓕᐅᖅᑎᓪᓗᒋ ᐊᐱᕆᔭᐅᓂᐊᖅᑐᑦ ᖁᐃᕈᒃᐸᑕ, ᐆᑎᕐᓇᖅᐸᑐ ᐅᕝᕙᓘᓐᓃᑦ ᐊᓂᕐᓂᑭᑉᐸᑕ ᐊᒻᒪᓗ 

ᓄᓇᕗᑦ ᓯᓚᑖᓃᓚᐅᖅᐸᑕ ᐅᓪᓗᓂ 14−ᓂ ᖄᖏᖅᑐᓂᒃ. ᑕᐃᒪᐃᑉᐸᑕ, ᐊᐱᕆᔭᐅᓂᐊᖅᑐᑦ ᑲᑎᒪᔪᓂᒃ 

ᐃᓚᐅᖃᑕᐅᖏᓪᓗᑎᒃ. ᐃᓄᒃ ᐃᖢᕐᕆᑦᑎᐊᖏᑦᑐᖅ ᖃᐅᔨᔪᒪᔭᒥᓂ ᐅᖃᐅᓯᖃᕈᒪᒃᐸᑦ, ᐃᓱᒫᓘᑎᒋᔭᖏᑦ ᑎᑎᖅᑲᑎᒍᑦ 

ᐃᓄᖕᒧᑦ ᑭᒐᖅᑐᖅᑕᐅᓗ ᑕᑯᒃᓴᐅᑎᑕᐅᓂᐊᖅᑐᖅ. 

 

ᐃᓄᓕᕆᓂᕐᒧᑦ ᐅᖓᓯᒌᖃᑦᑕᐅᑎᓂᖅ 

ᐃᓄᓕᕆᓂᕐᒧᑦ ᐅᖓᓯᒌᖃᑦᑕᐅᑎᓂᖅ 2 ᒦᑕᔅᓂ ᐅᖓᓯᒌᖕᓂᕐᒥ ᓈᓚᒃᑕᐅᔭᕆᐊᖃᒻᒪᕆᖕᓂᐊᖅᑐᖅ ᑕᒪᐃᓐᓄ 

ᑲᑎᒪᓂᖅ ᐃᓚᐅᔪᓄᑦ.  

 

ᐃᒻᒥᒧ ᓴᐳᒻᒥᔾᔪᑏᑦ ᐱᖁᑏᑦ 

ᒫᓐᓇᐅᔪᖅ ᐅᖃᐅᔾᔪᖅᑕᐅᔪᖅ ᓄᓇᕗᒻᒥᐅᓄᑦ ᓇᓗᓇᐃᖅᓯᔪᖅ ᐋᓐᓂᐊᕕᖕᒥᙶᖏᑦᑐᑦ ᑮᓇᑉᐸᐃᑦ 

ᓈᓚᒃᑕᐅᔭᕆᐊᖃᒻᒪᕆᖏᑦᑐᖅ ᖃᐅᑕᒫᑦ ᐊᑐᖅᑕᐅᔪᒃᓴᐅᓪᓗᑎᒃ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ 

ᑖᔅᓱᒥᖓ ᒪᓕᖕᓂᐊᖅᑐᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᑐᓂᓯᓂᐊᖅᑐᑦ ᖃᐅᑕᒫᖅᓯᐅᑎᓂᒃ 

ᑮᓇᑉᐸᓂᒃ ᐃᓄᖕᓄ ᓂᕈᐊᖅᑐᓄᑦ ᐊᑐᕈᒪᓪᓗᑎᒃ ᐃᓄᓕᒫᓄᑦ ᑲᑎᒪᑎᑦᑎᓂᕐᓂ, ᑭᓯᐊᓂ ᓈᓚᒃᑕᐅᔭᕆᐊᖃᒻᒪᕆᖏᑦᑐᑦ 

ᐃᓄᓕᒫᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᑎᓕᔭᐅᓯᒪᔪᑦ ᐊᓯᔾᔨᓚᐅᖏᓐᓂᖏᓐᓂ. ᐃᓄᓕᕆᓂᕐᒧᑦ 

ᐅᖓᓯᒌᖃᑦᑕᐅᑎᓂᖅ, ᑲᑎᒪᑎᓪᓗᒋᑦ, ᐋᖅᑭᐅᒪᑎᑕᐅᔪᓐᓇᖏᑉᐸᑦ (ᓲᕐᓗ ᑲᑎᒪᕝᕕᐅᑉ ᐃᓂᖏᑦ ᓂᕈᑭᓐᓂᖓᓄ, 

ᐃᓚᐅᖃᑕᐅᔪᑦ ᐃᓄᓕᒫᓂᙶᖅᑐᖅ ᓈᓚᖏᑦᑐᑦ 2 ᒦᑕᒥ ᐃᓄᓕᕆᓂᕐᒧᑦ ᐅᖓᓯᒌᖃᑦᑕᐅᑎᓂᖅ ᑎᓕᔭᐅᓯᒪᔪᒥ, 

ᐊᓯᖏᓪᓗ) ᑮᓇᑉᐸᐃᑦ ᓈᓚᒃᑕᐅᔭᕆᐊᖃᒻᒪᕆᖕᓂᐊᖅᑐᑦ ᐱᑕᖃᕆᐊᖃᖅᑎᑕᐅᓗᑎᒃ ᐃᓄᓕᕆᓂᕐᒧᑦ 

ᐅᖓᓯᒌᖃᑦᑕᐅᑎᓂᐅᑉ ᐃᓂᖓᓄᑦ ᐃᓯᖅᑎᓪᓗᒋᑦ.  

 

ᐊᒡᒑᑦ ᐃᒋᑕᐅᔪᓐᓇᖅᑐᑦ ᐃᓂᐅᔪᒥ ᐱᓯᒪᔭᐅᓂᐊᕐᒥᔪᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᐋᖅᑭᒃᓱᖅᓯᒪᔪᑦ ᐱᔾᔪᑎᒋᓪᓗᒋ ᐊᒻᒪᓗ 

ᓴᓇᔨᐅᔪᖅ ᐱᑕᖃᕆᐊᖃᖅᑎᑕᐅᔪᖅ ᓂᐱᖃᖅᑎᑦᑎᔾᔪᑎᓂᒃ ᐱᖁᑎᓂᒃ ᐱᓕᕆᖃᑦᑕᖅᑐᒧ. 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᐱᑕᖃᕆᐊᖃᖅᑎᑕᐅᒃᐸᑕ ᐃᓚᒋᔭᐅᔪᓂᒃ ᐱᓕᕆᖃᑕᐅᓂᐊᖅᑐᑦ 

ᑲᑎᒪᓂᐅᔪᒥ ᓄᓇᓕᖕᓂᖔᖅᑑᑉ ᖃᖓᑦᑕᐅᑎᖓᓂ, ᐊᑐᓂ ᐃᓚᐅᔪᖅ ᓄᓇᓕᖕᓂ ᑐᓂᔭᐅᓂᐊᖅᑐᖅ ᑮᓇᑉᐸᒥᒃ 

ᓯᓚᒃᑯᑦ ᐊᐅᓪᓚᕈᑎᒃᓴᖓᓂ ᓄᓇᓕᖓᑕ ᑭᒡᒐᖅᑐᖅᑕᖓᓂ ᐱᓗᑎᒃ.  

 

ᐊᒡᒐᓂᒃ ᐅᐊᓴᕐᓂᖅ ᐊᒻᒪᓗ ᐅᐊᓴᐅᑎᖃᕐᓂᖅ 

ᐃᓄᓕᒫᓂᑦ ᑲᑎᒪᑎᑦᑎᓂᕐᒧ ᐃᓂᖓᓄᑦ ᐃᓯᓚᐅᖅᑳᖅᑎᓐᓇᒋ, ᑕᒪᐃᓐᓂ ᑲᑎᒪᔭᖅᑐᖅᑐᓕᒫᑦ ᐊᑐᕆᐊᖃᖅᑐᑦ ᐊᒡᒐᓄ 

ᐅᐊᓴᐅᑎᒥᒃ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᓴᓇᔨᑖᕐᓂᐊᖅᑐᑦ ᐅᓪᓚᑲᑕᑦᑎᒥ/ᓴᓇᔨᒥ 

ᐱᔭᒃᓴᖃᒻᒪᕆᒃᑐᒥ ᐊᒡᒐᓄᑦ ᐅᐊᓴᐅᑎᒥᒃ ᑯᕝᕕᕆᓯᔭᖅᑐᖃᑦᑕᕐᓗᓂ ᑕᒪᐃᓐᓂ ᐃᓄᓕᒫᓂᒃ ᑲᑎᒪᕕᐅᓂᐊᖅᑐᒧᑦ 

ᐃᓂᐅᔪᒧᑦ ᐅᐸᒃᓯᔪᓂᒃ.  

 

ᓴᓗᒻᒪᖅᓴᐃᓂᖅ ᐊᒻᒪᓗ ᖁᐱᕐᕈᐃᔭᐃᓂᖅ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᖃᐅᔨᒪᑦᑎᐊᕆᐊᕐᓂᕐᒥᑦ ᐃᓂᐅᔪᑦ ᐊᒃᑐᖅᑕᐅᓪᓗᐊᖃᑦᑕᖅᑐᑦ, 

ᓲᕐᓗ ᑐᓴᖅᓴᐅᔾᔪᑏᑦ ᐊᒻᒪᓗ ᐊᓯᖏᑦ ᓂᐱᖃᖅᑎᑦᑎᔾᔪᑎᓂᒃ ᐊᑐᖅᑕᐅᖃᑦᑕᖅᑐᓂᒃ, ᖁᐱᕐᕈᐃᔭᖅᑕᐅᓂᐊᕐᓂᖏ 

ᐃᓚᐅᖃᑕᐅᔪᖅ ᐱᖁᑎᒥᒃ ᐊᑐᓚᐅᖅᑳᖅᑎᓐᓇᒍ. ᑖᓐᓇᑦᑕᐅᖅ ᑕᐃᒪᐃᓕᐅᖅᑕᐅᓂᐊᕐᒥᔪᖅ ᑭᐳᓄᑦ ᐊᒻᒪᓗ 

ᐃᒃᓯᕙᐅᑕᓄᑦ ᐋᔩᖅᑎᑦᑎᔩᑦ ᐅᕝᕙᓘᓐᓃᑦ ᓄᓇᓕᖕᓂ ᑭᒡᒐᖅᑐᐃᔪᑦ ᓅᑉᐸᑕ ᐃᓄᓕᒫᓂᒃ ᑲᑎᒪᓂᐅᔪᓂᒃ 

ᑲᑎᒪᖃᑎᒌᒃᑐᓄᑦ. ᖃᐅᑕᒫᑦ ᐃᓱᓕᑦᑕᕌᖓᒥᒃ ᑐᓵᔾᔪᑎᓄᑦ/ᑕᕐᕆᔭᐅᑎᓄᑦ ᐊᐅᓚᑦᑎᔨᐅᔪᖅ ᖃᐅᔨᒪᑦᑎᐊᕆᐊᕐᓂᕐᒥᑦ 

ᑕᒪᐃᓐᓂ ᐱᖁᑏᑦ ᐊᑐᐃᓐᓇᐅᓕᕐᓂᖏᓐᓂ ᖃᐅᒃᐸᒧᑦ ᐊᑐᖅᑕᐅᔪᒃᓴᓄᑦ, ᐃᓚᖃᖅᖢᑎᒃ ᓴᓗᒻᒪᖅᓴᐃᓂᖅ ᐊᒻᒪᓗ 

ᖁᐱᕐᕈᐃᔭᐃᓂᕐᒥ.  

 

ᑲᑎᒪᕕᐅᓂᐊᖅᑐᓄ ᓴᓇᔨ ᐊᐱᕆᔭᐅᓂᐊᖅᑐᖅ ᓴᓗᒻᒪᖅᓴᐃᕐᔪᐊᖃᑦᑕᕐᓗᓂ ᑲᑎᒪᓂᖅ ᐃᓱᓕᑦᑕᕌᖓᒥ ᖃᐅᑕᒫ.  

 

ᖃᐅᔨᒪᑦᑎᐊᕆᐊᕐᓂᖃᕐᓗᓂ ᐱᓕᕆᑦᑎᐊᖅᑐᓂᒃ ᒪᓕᒐᑎᒍᑦ ᐊᖏᕈᑕᐅᓯᒪᔪᒧᑦ ᐃᓄᓕᕆᓂᕐᒧᑦ ᐅᖓᓯᒌᖃᑦᑕᐅᑎᓂᖅ 

ᒪᓕᒃᑕᐅᑦᑎᐊᕐᓂᖓᑕ ᒥᒃᓵᓄᑦ 

ᐊᑐᓂ ᐃᓄᓕᒫᓂᒃ ᐃᓚᒋᔭᐅᔪᖅ ᒪᓕᖏᑦᑐᖅ ᐃᓄᓕᕆᓂᕐᒧᑦ ᐅᖓᓯᒌᖃᑦᑕᐅᑎᓂᐅᑉ  ᐱᑕᖃᕆᐊᖃᖅᑎᑕᐅᔪᖏᓐᓂ 

ᐊᑕᐅᓯᐊᕐᓗᓂ (1) ᓱᐊᒃᑕᐅᓂᐊᖅᑐᖅ, ᑭᖑᓂᐊᒍ ᒪᓕᖏᒃᑯᓂ ᐃᓄᒃ ᐃᓂᐅᔪᒥ ᐊᓂᖁᔭᐅᓂᐊᖅᑐᖅ. ᐆᒃᑑᑎᐅᔪᑦ 

ᓈᓚᖏᓐᓂᐅᔪᒥ ᐃᓚᖃᖅᑐᖅ: ᑎᒥᑎᒍᑦ ᐅᖓᓯᒌᖃᑦᑕᐅᑎᖏᓪᓗᓂ ᐃᓚᒋᔭᖏᓐᓂ ᐊᒻᒪᓗ ᐱᖃᓐᓇᕆᔭᖏᓐᓂ 

ᓄᓇᓕᐅᑉ ᐊᓯᖏᓐᓂᙶᖅᑐᓂ ᑕᑯᒍᓂ, ᐱᔪᒪᖏᓪᓗᓂ ᐊᒡᒐᓄᑦ ᐅᐊᓴᐅᓯᕐᓂᕐᒥ, ᐊᔭᐅᖅᑐᐃᓗᓂ ᐃᓯᕋᓱᒡᓗᓂ 

ᖃᓂᒪᓂᖓ ᐅᔾᔨᕐᓇᖅᑎᓪᓗᒍ.  

ᓱᐊᒃᓯᓃᑦ ᐃᓚᒋᔭᐅᓂᐊᖅᑐᑦ ᑎᑎᕋᕐᕕᖕᒥ ᐱᕐᕈᓗᒃᑐᓄᑦ ᐅᓂᒃᑲᐅᓯᓕᐅᖅᓯᒪᓂᕐᒧ ᐱᔾᔪᑎᖃᕐᓗᑎᒃ ᑎᑎᕋᖅᑕᐅᓂᖏ. 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᓐᓄ ᓴᓇᔨ ᖃᐅᔨᒪᑦᑎᐊᕆᐊᕐᓂᐊᖅᑐᖅ ᐅᖃᓪᓚᑐᐃᓐᓇᖅᑐᑎᑐ 

ᐅᖃᐅᓯᕐᒥ ᐊᑐᕐᓂᐊᕐᓂᖓᓂ ᐅᖃᓪᓚᖃᑎᖃᖅᑎᓪᓗᒍ ᓱᐊᒃᑕᐅᓂᐅᑉ ᒥᒃᓵᓄᑦ ᖃᐅᔨᒪᑦᑎᐊᕆᐊᕐᓂᖃᕐᓗᓂ ᑐᓴᒐᒃᓴᖅ 

ᑐᑭᓯᔭᐅᑦᑎᐊᕐᒪᖔᑦ ᐱᕐᕈᓗᖕᓂᐅᔪᖅ ᑎᑎᕋᖅᑕᐅᓚᐅᖅᑳᖅᑎᓐᓇᒍ.  

 

ᐊᓯᐊᓂᙶᖅᑐᑦ ᑳᓐᑐᕌᒃᑎᐅᔪᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᑐᓵᔾᔪᑎᓄᑦ/ᓂᐱᖃᖅᑎᑦᑎᔾᔪᑎᓂᒃ ᐊᐅᓚᑦᑎᔨᐅᔪᑦ ᐊᒻᒪᓗ 

ᐃᖅᑲᖅᑐᐃᕕᖕᒥ ᐱᕙᓪᓕᐊᔪᓕᕆᔩᑦ ᓴᓇᔨᑖᕆᔭᐅᓂᐊᖅᑐᑦ ᐊᓯᐊᓂᙶᖅᑐᓂᒃ ᓴᓇᕝᕕᖕᒥ ᓄᓇᕗᑦ ᒐᕙᒪᒃᑯᑦ 

ᑲᙱᕝᕕᖓᑕ ᐊᐅᓪᓚᖅᑐᓂ ᐃᓂᐅᔪᓄᑦ ᓯᓛᑖᓂᙶᖅᑐᓂᒃ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ 

ᐱᓇᔪᖕᓂᐊᖅᑐᑦ ᑖᒃᑯᐊ ᐊᓯᐊᓂᙶᖅᑐᑦ ᑳᓐᑐᕌᒃᑎᐅᔪᑦ ᐱᔨᔅᓯᖅᑎᐅᔪᑦ ᓴᓇᔩᑦ ᐱᑕᖃᕆᐊᖃᖅᑎᑕᐅᓂᖏᓐᓂ 

ᑕᐃᒪᐃᑦᑐᓂᒃ ᐱᔨᔅᓯᕐᓂᐅᔪᓂᒃ ᐱᓕᕆᔪᓐᓇᕐᓂᖃᖅᑐᓂᒃ ᐱᑕᖃᖏᓐᓂᖓᓄᑦ ᑖᒃᑯᐊ ᓴᓇᓂᐅᔪᑦ 

ᐱᑕᖃᕆᐊᖃᖅᑎᑕᐅᔪ ᓄᓇᕘᑉ ᐃᓗᐊᓂ. ᑖᓐᓇ ᑐᑭᓕ ᐱᑕᖃᕆᐊᖃᖅᑎᑕᐅᓂᐊᖅᑐᑦ ᐃᓄᑑᔭᕆᐊᖃᕐᓗᑎᒃ 

ᑐᔪᕐᒥᕕᖏᓐᓂ ᓴᓇᕝᕕᐅᑉ ᐃᑲᕐᕋᖏᑕ ᓯᓚᑖᓂ, ᑮᓇᑉᐸᖕᒥᒃ ᐊᑐᕐᓗᑎᒃ ᐊᒻᒪᓗ ᐊᒡᒑᖕᓂ ᐃᒋᑕᒃᓴᓂ, ᐊᒻᒪᓗ 

ᑐᔪᕐᒥᕕᖏᓐᓄ ᐅᑎᖅᐸᒡᓗᑎᒃ ᐅᓪᓗᖅ ᐃᓱᓕᑦᑕᕌᖓ ᐃᓄᓕᒫᓂᒡᓗ ᐃᓅᖃᓐᓂᐊᖏᓪᓗᑎᒃ ᑲᑎᒪᓂᖅ ᐱᔭᕇᕌᖓᒥ. 

ᓄᕙᒡᔪᐊᕐᓇᖅ-19 ᖃᓂᒻᒪᓯᖃᖏᓪᓗᓂ ᖃᐅᔨᓴᖅᑕᐅᑎᓪᓗᒍ ᐱᑕᖃᕆᐊᖃᖅᑎᑕᐅᖏᑦᑑᒐᓗᐊᖅ ᐱᔨᔅᓯᖅᑎᐅᔪᑦ 

ᐱᑕᖃᕆᐊᖃᖅᑎᑕᐅᓂᖏᓐᓂ ᓄᓇᕗᑦ ᒐᕙᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑎᓕᐅᕈᑕᐅᔪᓄᑦ ᐱᔪᓐᓇᖅᑎᑦᑎᔪᒥ, 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᐱᖁᔨᓂᐊᖅᑐᑦ ᐊᓯᐊᓂᙶᖅᑐᑦ ᑳᓐᑐᕌᒃᑎᐅᔪᑦ ᑕᑯᑎᑦᑎᓗᑎᒃ 

ᓄᕙᒡᔪᐊᕐᓇᖅ-19 ᖃᓂᒻᒪᓯᖃᖏᓪᓗᓂ ᖃᐅᔨᓴᕈᑎᒥ ᓄᓇᕗᒻᒧᑦ ᐃᓯᓚᐅᖏᓐᓂᖓᓂ. 

 

ᐃᓄᓕᒫᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪᓗ ᐋᓐᓂᐊᕐᕕᒃ  

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᑐᓴᖅᑎᑦᑎᓂᐊᖅᑐᑦ ᓯᕗᓂᐊᓂ ᓄᓇᓕᖕᓂ ᐋᓐᓂᐊᕕᖕᓂ 

ᐅᕝᕙᓘᓐᓃᑦ ᐃᓄᓕᒫᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐱᓕᕆᔨᖁᑎᖏᓐᓂ ᐃᓄᓕᒫᓂᑦ ᑲᑎᒪᑎᑦᑎᓂᖅ 

ᐱᑕᖃᕐᓂᐊᕐᓂᖓᓂ ᖃᐅᔨᒪᓂᐊᕐᒪᑕ ᐃᓄᓕᒫᓂᒃ ᐃᓄᒋᐊᒃᑐᓂ ᑲᑎᓐᓂᖅᑕᖃᖃᑦᑕᕐᓂᐊᕐᓂᖓᓂ. ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᖃᐃᖁᔨᓂᐊᖅᑐᑦ ᐃᓄᓕᒫᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ 

ᐊᒡᓚᒡᕕᖓᓂ ᐃᓚᒋᔭᐅᔪᓂᒃ ᐅᕝᕙᓘᓐᓃᑦ ᓄᓇᓕᖕᓂ ᐋᓐᓂᐊᕕᖕᒥ ᒪᒃᐱᕈᓯᕐᓂᕐᒥ ᐅᖃᐅᓯᖃᖁᓪᓗᒋ ᐊᑐᓂ 

ᓄᓇᕗᒻᒧ ᓄᖅᑲᖅᑕᕐᕕᐅᔪᓂ ᐃᓂᐅᔪᓂ. ᖃᐅᖁᔭᐅᓂᐊᖅᑐᑦ ᐅᖃᓪᓚᒋᐊᖅᑐᖁᔭᐅᓗᑎᒃ ᐃᓄᓕᕆᓂᕐᒧᑦ 

ᐅᖓᓯᒌᖃᑦᑕᐅᑎᓂᐅᑉ ᐊᒻᒪᓗ ᖃᓄᖅ ᐃᓅᖃᓐᓂᐊᕈᓐᓇᕐᓂᖏ ᐃᓄᓕᒫᓂᒃ ᐃᓂᖓᓂ ᐃᓄᓕᒫᓂᒃ ᐃᓚᒋᔭᐅᔪᑦ 

ᐊᓯᖏᓐᓂ ᖃᐅᔨᒪᑦᑎᐊᕆᐊᕐᓂᕐᒥᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᑭᓇᒃᑯᓕᒫᓄᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

(NIRB)−ᒃᑯᑦ ᑐᓂᓯᓂᐊᖅᑐᑦ ᑕᒪᐃᓐᓂ ᓄᕙᒡᔪᐊᕐᓇᖅ-19 ᐱᓕᕆᓂᐅᔪᒧ ᐸᕐᓇᐅᑎ ᐊᒻᒪᓗ ᐋᖅᑭᒃᓱᖅᓯᒪᔪᓂᒃ 

ᐃᓄᓕᒫᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄ ᐊᒻᒪᓗ ᐋᓐᓂᐊᕐᕕᒃᑯᓐᓄ.  

 

ᓴᐳᒻᒥᔨ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᐃᓱᒪᓕᐅᕆᓯᒪᔪᑦ ᓴᓇᔨᑖᕐᓂᕐᒥ ᐊᓯᐊᓂᙶᖅᑐᓂᒃ ᓴᓇᕝᕕᖕᒥ 

ᓴᓇᔨᑖᖏᓪᓗᑎᒃ, ᑖᓐᓇᐅᔪᖅ ᐱᐅᖏᑦᑐᓂᒃ ᖃᓄᐃᓕᐅᕐᓂᖃᕈᓐᓇᕐᒪ ᓇᓕᒧᒌᒃᑎᑦᑎᑦᑎᐊᖅᑑᑉ ᑲᑎᒪᕕᐅᐃᑉ ᐃᓂᖓᑕ 

ᐃᓗᐊᓂ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᐱᓇᔪᖕᓂᐊᖅᑐᑦ ᓴᓇᔨᑖᕋᓱᒡᓗᑎᒃ ᓄᓇᓕᖕᓂᒥᐅᑕᓂᒃ 

ᐃᓄᖕᓂ ᐃᑲᔪᖅᑎᐅᖁᓪᓗᒋ ᑲᑎᒪᕝᕕᐅᑉ ᐊᑎᓕᐅᕐᕕᐊᓂ, ᓴᓗᒻᒪᖅᓴᐃᓂᕐᒥ ᐊᒻᒪᓗ ᖁᐱᕐᕈᐃᔭᐃᓂᕐᒥ, ᐊᒻᒪᓗ 

ᓇᓗᓇᐃᖅᓯᓂᕐᒥ ᐃᓄᖕᓂ ᐊᔾᔨᒌᒃᑐᒥ ᐃᒡᓗᖃᑎᒌᒃᑐᓂ ᑐᓵᙱᓴᖅᑐᓂᒃ ᐃᓄᓕᕆᓂᕐᒧᑦ ᐅᖓᓯᒌᖃᑦᑕᐅᑎᓂᐅᑉ 

ᐱᖁᔭᖓᓂ. ᐃᓄᐃᑦ ᒪᓕᖏᑦᑐᑦ ᐊᑐᐊᒐᓂᒃ ᐊᒻᒪᓗ ᒪᓕᒋᐊᓕᖕᓂ ᐋᖅᑭᒃᑕᐅᓯᒪᔪᓂᒃ ᐊᐱᕆᔭᐅᓂᐊᖅᑐᑦ 

ᐊᓂᖁᔭᐅᓗᑎᒃ ᑲᑎᒪᕝᕕᖕᒥ ᐊᒻᒪᓗ ᐅᑎᖁᔭᐅᖏᓪᓗᑎᒃ. ᑖᓐᓇ ᐃᓚᖃᖅᑐᖅ ᓄᓇᓕᖕᓂ ᑭᒡᒐᖅᑐᐃᔨᐅᔪᓂᒃ. 

 

ᐃᓄᐃᑦ ᖃᓂᒪᓂᖓ ᐅᔾᔨᕐᓇᖅᑐᑦ (ᑖᓐᓇ ᐅᖃᐅᓯᐅᔪᖅ, ᐋᓐᓂᐊᕆᔭᐅᔪᑦ ᓄᕙᒡᔪᐊᕐᓇᖅ-19−ᓂᐅᑉ ᐃᓚᒋᔭᖏᓐᓂᒃ) 

ᐊᐱᕆᔭᐅᓂᐊᖅᑐᑦ ᐊᓂᖁᔭᐅᓗᑎᒃ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᓴᖅᑭᑦᑎᓂᐊᖅᑐᑦ 

ᓄᕙᒡᔪᐊᕐᓇᖅ-19−ᒧᑦ ᐅᖃᐅᓯᖃᖅᑐᓂᒃ ᒪᓕᒐᑎᒍᑦ ᐊᖏᕈᑕᐅᓯᒪᔪᒧᑦ ᐊᒻᒪᓗ ᒪᓕᒋᐊᓕᖕᓂ ᐊᑐᖅᑕᐅᔪᒃᓴᐅᑕᐅᓗᑎᒃ 

ᐃᓄᖕᒥ ᐊᐱᕆᓕᖅᐸᑕ ᐊᓂᖁᔨᓗᑎᒃ ᐊᒻᒪᓗ ᑎᑎᖅᑲᓂᒃ ᑖᒃᑯᓂᖓ ᐃᓚᖃᖅᑐᒃ ᑕᑯᒃᓴᐅᑦᑎᐊᖁᓪᓗᒍ ᐊᒻᒪᓗ 

ᓇᓕᒧᒌᒃᑎᑦᑎᑦᑎᐊᖁᓪᓗᒍ.  

ᐊᑭᓐᓇᕐᒥᐅᑕᐃᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᐃᓕᓯᓂᐊᖅᑐᑦ ᒫᓐᓇ ᐊᑐᖅᑕᐅᔪᓂᒃ ᐅᖃᓕᒫᒐᓕᐊᖑᔪᓂᒃ 

ᐊᒻᒪᓗ ᐊᑭᓐᓇᕐᒥᐅᑕᓂᒃ ᓄᓇᕗᒻᒥ ᒐᕙᒪᒃᑯᓐᓂᙶᖅᑐᒥ ᐊᒻᒪᓗ ᑲᓇᑕᒃᑯᑦ ᒐᕙᒪᑐᖃᒃᑯᖏᓐᓂᙶᖅᑐᓂᒃ ᑕᒪᐃᓐᓂ 

ᑲᑎᒪᕝᕕᐅᔪᓂᒃ. ᑖᓐᓇ ᐃᓚᖃᕐᓂᐊᖅᑐᖅ ᐊᑭᓐᓇᕐᒥᐅᑕᓂᒃ ᐃᓄᓕᕆᓂᕐᒧᑦ ᐅᖓᓯᒌᖃᑦᑕᐅᑎᓂᖅ, ᐊᒡᒐᖕᓂ 

ᐅᐊᓴᕐᓂᐅᑉ, ᓄᓇᕗᒻᒥ ᒐᕙᒪᒃᑯᓐᓂ ᓄᕙᒡᔪᐊᕐᓇᖅ-19 ᐅᖄᓚᕝᕕᒃᓴᐅᑉ ᐊᒻᒪᓗ ᐊᓯᖏᓐᓂ ᐊᑭᓐᓇᕐᒥᐅᑕᓂᒃ 

ᐃᓚᖃᖅᑐᓂᒃ ᒥᒃᓵᓄᑦ ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ ᑎᑎᕋᖅᓯᒪᔪᓂᒃ. ᑕᒪᐃᓐᓂ ᐊᑦᑕᓇᔾᔭᐃᖅᓯᒪᓂᕐᒧᑦ 

ᐋᖅᑭᒃᓱᖅᓯᒪᔪᑦ ᐃᓕᐅᖅᑲᖅᑕᐅᓂᐊᖅᑐᑦ ᑲᑎᒪᕝᕕᐅᔪᓂᒃ ᑕᑯᒃᓴᐅᑦᑎᐊᖅᑐᓂᒃ ᐃᓂᐅᔪᓂᒃ.  

 

ᑐᓴᐅᒪᖃᑦᑕᐅᑎᓂᑦ 

ᑕᒪᐃᓐᓂ ᐊᑦᑕᓇᔾᔭᐃᖅᓯᒪᓂᕐᒧᑦ ᐋᖅᑭᒃᓱᖅᓯᒪᔪᑦ ᑐᓴᐅᒪᑎᑕᐅᑦᑎᐊᕐᓂᐊᖅᑐᑦ ᑲᑎᒪᓂᕐᒥ ᐃᓚᐅᔪᓄᑦ ᓯᕗᓂᐊᓂ 

ᑎᑎᖅᑲᑎᒍᑦ, ᖃᕋᓴᐅᔭᒃᑯᑦ ᑎᑎᕋᕐᕕᐅᔪᓐᓇᖅᑐᖅ ᐊᒻᒪᓗ ᐃᓄᓕᕆᓂᕐᒧᑦ ᐱᕙᓪᓕᐊᔪᓕᕆᑎᒍᑦ. ᑕᒪᐃᓐᓂ 

ᐅᖃᐅᔨᒋᐊᕐᓃᑦ ᐃᓄᓕᒫᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᕐ ᐊᐅᓚᑦᑎᔨᒻᒪᕆᖕᒥ ᐊᒃᓱᐊᓗᒃ ᒪᓕᒃᑕᐅᑦᑎᐊᕐᓂᐊᖅᑐᑦ 

ᐊᒻᒪᓗ ᑖᓐᓇ ᑐᓴᐅᒪᑎᑕᐅᓂᐊᖅᖢᓂ ᑕᒪᐃᓐᓂ ᑲᑎᒪᔭᖅᑐᖅᑐᓕᒫᓄᑦ.  

 

ᓂᑲᓇᖅᑐᑦ ᐃᓄᐃᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᓇᓗᓇᐃᔭᐃᓂᐊᖅᑐᖅ ᐊᑦᑕᕐᓇᖅᑑᔪᓂᒃ ᐅᐸᒃᓯᒪᓂᕐᒥ 

ᐃᓄᒋᐊᒃᑐᒥ ᐃᓄᓕᒫᓂᒃ ᑲᑎᓯᒪᔪᓂᒃ ᓂᑲᓇᖅᑐᓄᑦ ᐃᓚᒌᒃᑐᓂᒃ ᓯᕗᓂᐊᓂ. “ᓂᑲᓇᖅᑐᑦ ᐃᓄᐃᑦ” ᑐᑭᖓ 

ᓇᓗᓇᐃᔭᖅᑕᐅᔪᖅ ᓄᓇᕗᒻᒥ ᒐᕙᒪᒃᑯᓐᓂ ᐃᓚᐃᓕᖓᕗᖅ:  

– ᐊᖓᔪᒃᖠᐅᔪᖅ ᐃᓐᓇᖅ (ᐅᑭᐅᖃᖅᑐᖅ 65−ᒥ ᐅᖓᑖᓂᓗ) 

– ᐋᓐᓂᐊᒧᑦ ᖃᓄᐃᓐᓂᖃᖅᑐᖅ (ᓲᕐᓗ ᐆᒻᒪᑎᒃᑯᑦ ᐋᓐᓂᐊᖃᕐᓂᖅ, ᑎᒡᓕᖕᓂᖓ ᖁᕝᕙᓯᓗᐊᖅᑐᖅ, 

ᓱᑲᖃᓗᐊᖅᑐᖅ, ᐳᕙᒃᑯᑦ ᐋᓐᓂᐊᖃᐃᓐᓇᖅᑐᖅ, ᐱᔪᓐᓃᕈᓐᓇᖏᑦᑐᖃᖅᑐᖅ) 

– ᐋᓐᓂᐊᖅᑕᐃᓕᔾᔪᑎᖏᑕ ᐱᓕᕆᔾᔪᓯᖓ ᐅᓗᕆᐊᓇᖅᓯᓯᒪᔪ ᐋᓐᓂᐊᒧᑦ ᖃᓄᐃᓐᓂᖓᓂᙶᖅᑐᒥ 

ᐅᕝᕙᓘᓐᓃᑦ ᐋᓐᓂᐊᕐᕕᒃᓯᐅᖅᑕᐅᓂᒃᑯᑦ (ᓲᕐᓗ ᓄᖑᓴᐅᑎᓅᖅᑎᑕᐅᔪᑦ) 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᐊᔪᖅᑎᑦᑎᔾᔮᖏᑦᑐᑦ ᑲᑎᒪᖃᑕᐅᓂᕐᒥ ᓄᓇᓕᖕᓂ 

ᑭᒡᒐᖅᑐᐃᔨᐅᔪᓂᒃ ᓇᓕᐊᖕᓂᑐᐃᓐᓇᖅ ᖁᓛᓂ ᖃᓄᐃᓐᓂᖃᖅᑐᓂᒃ. ᑖᓐᓇ ᐅᔾᔨᖅᓱᖁᔨᔪᖅ ᑐᓴᖅᑎᑦᑎᓇᓱᒃᑐᖅ 

ᐃᓄᖕᓂ ᐊᖅᑕᕐᓇᕐᓂᖓᓂ ᑲᑎᒪᖃᑕᐅᓂᕐᒥ.  

 

ᓇᑎᓕᐅᕐᓂᕐᒧ ᐸᕐᓇᐅᑏᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᐱᙳᖅᑎᑦᑎᓂᐊᖅᑐᑦ ᓇᑎᓕᐅᕐᓂᕐᒧ ᐸᕐᓇᐅᑎᓂᒃ ᐃᓚᖃᕐᓗᑎᒃ 

ᐊᑕᐅᓯᕐᒧ ᑐᕌᖅᑐᒥᒃ ᐱᓱᒡᕕᖕᓂ ᐊᒻᒪᓗ ᐃᓄᓕᕆᓂᕐᒧᑦ ᐅᖓᓯᒌᖃᑦᑕᐅᑎᓂᕐᒧ ᐃᒃᓯᕙᐅᑕᐃᑦ 

ᐋᖅᑭᒃᓱᖅᑕᐅᓯᒪᓂᖏᓐᓂ.  

 

ᓂᕿᖃᖅᑎᑦᑎᓂᖅ 

ᑳᐱᒧᑦ ᐊᒻᒪᓗ ᑏᒧᑦ ᐱᔨᔅᓯᕋᐅᑏᑦ ᐊᑐᐃᓐᓇᐅᑎᑕᐅᔾᔮᖏᑦᑐᑦ ᐃᓄᓕᒫᓄᑦ ᑲᑎᒪᑎᑦᑎᓂᖃᖅᑎᓪᓗᒋ, ᑖᓐᓇ 

ᐃᓄᒋᐊᒃᓯᓂᕐᒧ ᐊᒃᑐᐃᖃᑦᑕᕐᒪ ᐅᓄᖅᑐᓄ ᐃᓄᖕᓄ ᑲᑎᙵᔪᓂᒃ ᐃᓂᑭᑦᑑᑉ ᐃᓗᐊᓂ, ᑳᐱᓕᐅᕈᑏᑦ ᐊᒻᒪᓗ 

ᑏᓕᐅᕈᑏᑦ ᖄᖏᑦ ᐊᒃᑐᖅᑕᐅᒐᔪᒃᓯᖃᑦᑕᕐᒪᑕ. ᐴᖅᑐᖅᓯᒪᔪᐃᑦ ᑕᒧᓗᒐᒃᓴᐃᑦ ᐊᑐᐃᓐᓇᐅᑎᑕᐅᓂᐊᖅᑐᑦ ᓄᓇᓕᖕᓂ 

ᑭᒡᒐᖅᑐᐃᔪᓂᒃ ᓂᕈᐊᕈᓐᓇᕐᓗᑎᒡᓗ ᐊᑐᓂ ᐴᖅᑐᖅᓯᒪᔪᓂᒃ ᐃᒪᕐᓂᒃ ᐅᕝᕙᓘᓐᓃᑦ ᐊᑐᓂ ᐴᖅᑐᖅᓯᒪᔪᓂᒃ ᐃᒥᒐᒃᓴᓂᒃ.  

 

ᐊᑐᐊᖓᐃᑦ ᐊᒻᒪᓗ ᐱᓕᕆᔾᔪᓯᐅᔪᑦ 

ᐃᓱᒻᒥᖅᑐᐃᔨᐅᑉ ᐅᕝᕙᓘᓐᓃᑦ ᑲᑎᒪᔩᑦ ᒪᓕᖁᔭᖏᑦ ᒪᓕᒡᓗᒋᑦ, ᑲᑎᒪᓃᑦ ᓄᖅᑲᖅᑎᑕᐅᓚᐅᑲᒍᓐᓇᖅᑐᑦ ᐅᑯᐊ 

ᐃᒪᐃᓕᕐᓂᖅᐸᑕ:  

– ᓄᕙᒡᔪᐊᕐᓇᖅ-19−ᒥ ᐋᓐᓂᐊᖃᖅᑐᖅ ᓄᓇᕗᑦᒥ ᓇᓗᓇᐃᖅᑕᐅᒃᐸ 

– ᐃᓄᓕᒫᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᕐ ᐊᐅᓚᑦᑎᔨᒻᒪᕆᖕᒥ ᑐᓂᓯᒃᐸᑦ ᒪᓕᒋᐊᓕᖕᓂ ᒪᑐᖁᔨᔪᓂᒃ 

ᑕᒪᐃᓐᓂ ᐃᓄᓕᒫᓄᑦ ᑲᑎᒪᑎᑦᑎᓂᕐᓂᐅᔪᓂᒃ 

– ᓄᓇᓕᐸᐅᔭᖅ ᐅᕝᕙᓘᓐᓃᑦ ᕼᐋᒪᓚ ᑐᓂᓯᒃᐸᑦ ᒪᓕᖁᔨᔪᒥᒃ ᒪᑐᓯᖁᔨᔪᒥᒃ ᑕᒪᐃᓐᓂ ᐃᓄᓕᒫᓄᑦ 

ᑲᑎᒪᑎᑦᑎᓂᕐᓂᐅᔪᓂᒃ 

ᑲᑎᒪᓂᖅ ᓄᖅᑲᖅᑎᑕᐅᓚᐅᑲᖕᓂᕈᓂ, ᑕᒪᐃᓐᓂ ᑲᑎᒪᖃᑕᐅᔪᑦ ᑐᓴᖅᑎᑕᐅᓂᐊᖅᑐᑦ ᐅᑎᕆᐊᖃᕐᓂᖏᓐᓂ 

ᑐᔪᕐᒥᕕᖏᓐᓄ ᒫᓐᓇᑲᐅᑎᒋ ᐊᒻᒪᓗ ᐅᑕᖅᑭᓗᑎᒃ ᑐᓴᒐᒃᓴᓂᒃ ᕙᐃᔅᐳᒃ (Facebook)−ᑎᒍ, ᓄᓇᓕᖕᓂ 

ᓈᓚᐅᑎᖃᕐᕕᑎᒍ ᐅᕝᕙᓘᓐᓃᑦ ᓄᓇᓕᖕᓂ ᑭᒡᒐᖅᑐᐃᔨᐅᔪᑦ ᐅᖄᓚᕝᕕᐅᓗᑎᒃ.  

 

ᐃᓛᒃᑯᖅᑐᒥ ᐊᑐᐊᒐᕐᒥ ᓴᖅᑭᑦᑎᔪᖃᕐᓂᐊᖅᑐᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᓴᓇᔨᖏᓐᓄ 

ᑲᑎᒪᔪᓂᒃ ᑲᑎᒪᖃᑕᐅᔪᖅ ᐸᓯᔭᐅᒃᐸᑦ ᓄᕙᒡᔪᐊᕐᓇᖅ-19−ᒥ ᐋᓐᓂᐊᖃᕐᓂᕐᒥ. ᑖᓐᓇ ᐃᓚᖃᕐᓂᐊᖅᑐᖅ ᐊᑎᓗᓂ 

ᑮᓇᒃᐸᒃᒥ ᐊᒻᒪᓗ ᐊᒡᒑᖕᓂ ᐃᒋᑕᐅᔪᓐᓇᖅᑐᓂᒃ ᐃᓄᖕᒥ ᐅᖃᓪᓚᖃᑎᖃᓚᐅᖅᑳᖅᑎᓐᓇᒍ, ᑎᑎᕋᖅᑕᐅᓗᓂ 

ᐱᕐᕈᓗᒃᑕᐅᔪᖅ ᐊᒻᒪᓗ ᐅᖃᐅᔾᔪᕐᓗᒋ ᐊᓯᖏᑦ ᓴᓇᔨᐅᔪᑦ ᓴᓇᖃᑕᐅᔪᕕᓃᑦ ᐱᕐᕈᓗᒃᑐᖃᖅᑎᓪᓗᒍ.  

 

ᑲᑎᒪᔨᓄᑦ ᐃᓚᒋᔭᐅᔪᖅ ᐋᓐᓂᐊᓕᖅᐸᑦ ᐊᒻᒪᓗ ᐊᓂᔭᕆᐊᖃᕐᓗᓂ ᐃᓄᓕᒫᓂᑦ ᑲᑎᒪᑎᑦᑎᓂᕐᒥ, ᐃᓄᒋᐊᖕᓂᖏᑦ 

ᓈᒻᒪᑐᐊᖅᐸᑕ ᑲᑎᒪᓂᖅ ᓄᖅᑲᖅᑎᑕᐅᓚᐅᑲᔾᔮᖏᑦᑐᖅ. 

